




ޓެކުހުގެ  ދިވެހިރާއްޖޭގެ  އަކީ  )މީރާ(  އޮތޯރިޓީ  ރެވެނިއު  އިންލަންޑް  މޯލްޑިވްސް 

ވަނަ   2010 ކުރުމަށް،  މަސައްކަތްތައް  އިދާރީ  ގުޅޭ  ޓެކުހާ  ތަންފީޒުކޮށް  ނިޒާމް 

އަހަރު އުފައްދައިފައިވާ އިދާރާއެކެވެ. މީރާ އުފެދުނީއްސުރެ، ވޭތުވެދިޔަ އަހަރުތަކުގެ 

އެ  ތައާރަފްކޮށް  ކާމިޔާބުކަމާއެކު  ޓެކްސްތައް  ގިނަ  ތަފާތު  ވަނީ  މީރާއިން  ތެރޭގައި 

މުދަލާއި  ޓެކްސް،  ނަގާ  އާމްދަނީން  އޭގެތެރޭގައި  ތަންފީޒްކޮށްފައެވެ.  ޓެކްސްތައް 

ބަލައިގަންނަ  ދައުލަތަށް  އަދި  ޓެކްސް  ގްރީން  ޓެކްސް،  ނަގާ  އަގުން  ޚިދުމަތުގެ 

ހަގު  ނިސްބަތުން  ދުނިޔޭގެ  މީރާއަކީ  ހިމެނެއެވެ.  ފީތައް  ޓެކްސްތަކާއި  އެހެނިހެން 

ޓެކްސް އިދާރާއެއް ކަމުގައިވީނަމަވެސް، ފާއިތުވެ ދިޔަ 12 އަހަރުގެ ތެރޭގައި މީރާއިން 

ވަނީ ފާހަގަކޮށްލެވޭ ފަދަ ކާމިޔާބީތަކެއް ހާސިލުކޮށްފައެވެ.

ނޑިތައް  ނޑުދަ މީރާއިން ފާއިތުވެދިޔަ އަހަރުތަކުގެ ތެރޭގައި ހާސިލުކުރަން ބޭނުންވި ލަ

ކަންތައްތައް  ރޭވުންތެރިކަމާއެކު  ވަނީ  ފަހަތުގައި  ހާސިލުވުމުގެ  ކާމިޔާބުކަމާއެކީ 

ބެލުމަށްޓަކައި  ނޑިނޭޅި  ކެ މިންވަރު  ހާސިލުކުރެވޭ  ކަންކަން  އިސްކަންދީ،  ކުރުމަށް 

ޕްލޭންގެ  ސްޓްރެޓީޖިކް  ފުރަތަމަ  މީރާގެ  ސިޔާސަތުތަކެވެ.  ތަންފީޒުކުރެވިފައިވާ 

މަސައްކަތްތައް 2015 އިން 2019 އަށް ރާވައިފައިވާއިރު، މި މުއްދަތު ތެރޭގައި 

ހޭލުންތެރިކަން  ފަރާތްތައް  ދައްކާ  ޓެކްސް  ކުރިއަރައި  ނިޒާމު  ޓެކްސް  ރާއްޖޭގެ 

ނޑައަޅައިފައިވާ ގިނަ މަސައްކަތްތައް ވަނީ ހާސިލުވެފައެވެ.  އިތުރުކުރުމަށް ކުރަން ކަ

މިރާގެ  މަސައްކަތްތަކަކީ  ރާވާފައިވާ  ޕްލޭންގައި  ސްޓްރެޓީޖިކް  ދެވަނަ  މީރާގެ 

ތަސައްވުރާއި މަސައްކަތްތައް އިތުރަށް ފުޅާކުރުމަށް ކުރެވޭނެ ކަންތައްތަކެވެ. މި އައު 

މީރާއިން  ދެމެދު  އާ   2024 އިން   2020 ވަނީ  ބިނާވެފައި  ޕްލޭން  ސްޓްރެޓީޖިކް 

އިސްކަންދޭނެ 6 ޕްރޮގްރާމެއްގެ މައްޗަށެވެ. 

ތައާރަފް

މީރާގެ ދެވަނަ ސްޓްރެޓީޖިކް ޕްލޭން ރޭވިފައިވާ މުއްދަތަކީ 2024 ގެ ނިޔަލަށް ކަމަށް 

ވީނަމަވެސް، 2020 ވަނަ އަހަރު ކުރިމަތިވި ކޮވިޑް-19 ގެ ބަލިމަޑުކަމާ ގުޅިގެން 

މީރާގެ މަސައްކަތުގެ ދުވެލި ބަދަލުވެ، އައު ކަންތައްތައް އިސްކުރަން ޖެހިފައިވެއެވެ. 

-19 ގެ ބަލިމަޑުކަން ފެތުރުން ހުއްޓުވުމަށްޓަކައި އަޅައިފައިވާ ރައްކާތެރިކަމުގެ  ކޮވިޑް

ފިޔަވަޅުތަކާ ގުޅިގެން މީރާއިން ޓެކްސް ދައްކާ ފަރާތްތަކަށް ޚިދުމަތަތައް ފޯރުކޮށްދެމުން 

ދައްކާ  ޓެކްސް  އިތުރުން،  މީގެ  ބަދަލުގެންނަންޖެހުނެވެ.  ޒަރިއްޔާތަކަށް  އައި 

ފަރާތްތަކަށް ޓެކުހުގެ ޒިންމާ އަދާކުރުމުގައި މީރާއިން ގިނަ ލުއިތަކެއް ދީފައިވެއެވެ. 

ނޑައަޅާފައިވާ  ކަ ހާސިލުކުރަން  އިސްކަންދީގެން  މީރާއިން  ގުޅިގެން،  މި ސަބަބުތަކާ 

ނޑިތައްވެސް ބަދަލުކުރަންޖެހުނެވެ. ނޑުދަ ލަ

 

ބައެއް  ނޑައަޅާފައިވާ  ކަ ހާސިލުކުރަން  ދެމެދު  އާ   2024 އިން   2020 މިރާއިން 

ނޑިތައް ބަދަލުވެގެންދިއުމާއެކު، މި މުއްދަތަށް އެކުލަވައިލި ޕްލޭން މިހާރު ވަނީ  ނޑުދަ ލަ

އަދާހަމަކޮށްފައެވެ. އެގޮތުން، މި ޕްލޭން އެކުލަވައިލައިފައިވަނީ ކުރިއަށް އޮތް ދެ އަހަރު 

ދުވަހުގެ ތެރޭގައި ހާސިލުކުރުމަށް އަމާޒުކޮށްފައިވާ ކަންތައްތަކާމެދު މީރާގެ ސީނިއަރ 

މެނޭޖްމަންޓުން މަޝްވަރާ ކުރުމަށްފަހުއެވެ. މި ޕްލޭންގައި 2020 އިން 2024 އަށް 

ނޑައަޅައިފައިވާ 6 ޕްރޮގްރާމަށް ބަދަލެއް އައިސްފައިނުވި ނަމަވެސް މި  މީރާއިން ކަ

ޕްރޮގްރާމްތަކުގެ ދަށުން ރާވާއިފައިވާ މަސައްކަތްތައް މިވަނީ ބަދަލުކޮށްފައެވެ.

 

މި  އެދެނީ،  ކިބައިން  ސްޓޭކްހޯލްޑަރސްގެ  މުވައްޒަފުންނާއި  ހުރިހާ  މީރާގެ 

ނޑިތައް ހާސިލުކުރުމަށް  ނޑުދަ ޕްލޭންއަށް ޢަމަލުކޮށް މި ޕްލޭންގައި ހިމަނައިފައިވާ ލަ

އިޚްލާސްތެރިކަމާއެކު މަސައްކަތް ކުރުމަށެވެ. މި ޕްލޭން އެކުލަވައިލައިފައިވަނީ، މީރާގެ 

ކުރިއަށް  އަދި  އެހީތެރިކަންފޯރުކޮށްދިނުމަށާއި  ސްޓޭކްހޯލްޑަރސްގެ  މުވައްޒަފުންނާއި 

އޮތް ދެ އަހަރު މީރާގެ ތަސައްވުރާ ހަމައަށް ވާސިލުވުމަށް މަގުފަހި ކޮށްދިނުމަށެވެ.

މަތިން  އުސޫލެއްގެ  ހަރުދަނާ  އެކުލަވައިލައިފައިވަނީ  ޕްލޭން  ސްޓްރެޓީޖިކް  މީރާގެ 

މަރުހަލާތަކަކަށް ބަހައިލެވިގެންނެވެ. މި މަރުހަލާތަކުގައި އިދާރާގެ އެތެރެއިންނާއި ބޭރުން 

ފުޅާދާއިރާއެއްގައި  މިގޮތުން،  ވާނެއެވެ.  ހޯދާފައި  އެހީތެރިކަން  މަޝްވަރާއާއި  ވެސް 

މާހައުލީ ދިރާސާތައް ކޮށް، ކުރިމަތިވާނޭ ކަމަށް ބެލެވޭ ރިސްކްތަކާއި ގޮންޖެހުންތައް 

ބޮޑެތި  ތެރެއިން  މީގެ  މެދުވެރިކޮށް  އެއް  މެޓްރިކްސް"  "ރިސްކް  ދެނެގަނެވި، 

ރިސްކްތަކާއި ގޮންޖެހުންތައް ގިނަ ދާއިރާތައްވަނީ ދެނެގަނެވިފައެވެ. މިކަމުގެ ސަބަބުން 

ބިނާކޮށް  ފުރުސަތުތަކަށް  ފަހި  ލިބޭނެ  ކުރިއެރުމަށް  ބާރުތަކާއި،  ލިބިފައިވާ  މީރާއަށް 

ބައެއް ރިސްކްތަކާއި ގޮންޖެހުންތަކަށް ވަނީ އިސްކަންދެވިފައެވެ. މި އިސްކަންދިނުމުގެ 

އިސްކަންދޭނެ  ޕްލޭންގައި  ސްޓްރެޓީޖިކް  ގޮތުން  ނަތީޖާއެއްގެ  މަރުހަލާގެ 

ސްޓްރެޓެޖީތައްވަނީ ދެނެގަނެވިފައެވެ.

ނޑައަޅައިފައިވަނީ  މީރާގެ އައު ސްޓްރެޓީޖިކް ޕްލޭންގައި އެކުލަވައިލާފައިވާ ބައިތައް ކަ

ނޑިތައް ހާސިލުވެފައިވާ  ނޑުދަ ނޑައަޅައިފައިވާ ލަ ކުރީގެ ސްޓްރެޓީޖިކް ޕްލޭންގައި ކަ

ސްޓްރެޓީޖިކް ޕލްނޭް އެކުލވަައިލުން

އުނދަގޫ  ހައްލުކުރުމަށް  ފުޅާވެ،  މަސައްކަތްތައް  މީރާގެ  ބެލުމަށްފަހުއެވެ.  މިންވަރު 

ވަނީ  ޕްލޭނަށް  ސްޓްރެޓީޖިކް  މި  ގޮތުން  ނަތީޖާއެއްގެ  އިތުރުވުމުގެ  މަސައްކަތްތައް 

ޚިދުމަތްތަކެއް  ފުރިހަމަ  ހަރުދަނާ  ނަމަވެސް،  ގެނެވިފައެވެ.  ބަދަލުތަކެއް  މުހިއްމު 

ދައްކާ  ޓެކްސް  ނިޒާމަށް  ޓެކުހުގެ  ފޯރުކޮށްދިނުމާއި  ފަރާތްތަކަށް  ދައްކާ  ޓެކްސް 

ޕްލޭންއެކޭ  ސްޓްރެޓީޖިކް  ކުރީގެ  މަސައްކަތްތަކަކީ،  ހޭލުންތެރިކުރުވުމުގެ  ފަރާތްތައް 

އެއްފަދައިން، މި ޕްލޭންގައި ވެސް އިސްކަންދެވޭ ކަންތައްތަކެވެ.

މީރާގެ ސްޓްރެޓީޖިކް ޕްލޭން އަކީ ކުރިއަށް އޮތް 5 އަހަރު ތެރޭގައި އެކި ހަރަކާތްތައް 

ފާހަގަކޮށްދޭ  ކަންތައްތައް  ދޭންވީ  އިސްކަން  ގެންދިއުމުގައި  ކުރިއަށް  މީރާއިން 

ޕްލޭންއެކެވެ. އަހަރީ އެކްޝަން ޕްލޭންތައް ފަރުމާކުރުމުން ފެށިގެން ކޮންމެ އަހަރެއްގެ 

ބަޖެޓް ތައްޔާރުކުރުމުގައި ވެސް ބޮޑު ރޯލެއް މި ޕްލޭންއިން އަދާކުރާނެއެވެ. ކުރިއަށް 

ނޑިތަކާއި  ނޑުދަ ލަ ބޭނުންވާ  ހާސިލުކުރަން  މީރާއިން  ތެރޭގައި  އަހަރު   5 އޮތް 

މަގުސަދުތަކަށް ވާސިލުވުމުގެ މަގު ދައްކައިދޭނީ މި ޕްލޭނުންނެވެ.

ސްޓްރެޓީޖިކް ފރްޭމވްޯރކް

ނޑު ގޮތެއްގައި ބަހައިލެވިފައިވަނީ 2 ބާވަތެއްގެ  މީރާގެ ސްޓްރެޓިޖިކް ޕްލޭން މައިގަ

ޕްރޮގްރާމަކަށެވެ. އެއީ "ފަންކްޝަނަލް ޕްރޮގްރާމް" ތަކާއި ސަޕޯޓް ޕްރޮގްރާމް" ތަކެވެ. 

ފަންކްޝަނަލް ޕްރޮގްރާމްތަކަކީ ޤާނޫނުން މީރާގެ މައްޗައް ލާޒިމްކުރާ މަސައްކަތްތަކާ 

ގުޅުން ހުރި ކަންތައްތަކެވެ. އަދި ސަޕޯޓް ޕްރޮގްރާމް ގައި ހިމެނެނީ ފަންކްޝަނަލް 

ނޑިތައް ހާސިލުކުރުމަށް  ނޑުދަ ނޑު މަސައްކަތްތަކާއި ލަ ޕްރޮގްރާމްގައި ހިމެނޭ މައިގަ

އެހީވެދޭ ކަންތައްތަކެވެ.

މިއިން ކޮންމެ ޕްރޮގްރާމެއްގެ ދަށުން، މީރާއިން ކުރިއަށް އޮތް ފަސް އަހަރު ތެރޭގައި 

އިސްކަންދެވޭ  މިގޮތުން  ކުރެވިފައިވާނެއެވެ.  ފާހަގަ  ސްޓްރެޓެޖީތައް  އިސްކަންދޭނެ 

ކުރާ  ވާސިލްވުމަށް  މަގްސަދަށް  އަދި  އަމާޒް  ތަސައްވުރާއި،  މީރާގެ  ކަންތައްތަކަކީ، 

ދަތުރުގައި މުހިއްމު ދައުރެއް އަދާކުރާނެ ކަންތައްތަކަށް ވެގެން ދާނެއެވެ.

ވިޜަން
ދައުލަތަށް ނަގާ އާމްދަނީ ވީހާ ވެސް ފުރިހަމަ ގޮތެއްގައި، ޚަރަދު ކުޑަ ނިޒާމެއްގެ 

ތެރެއިން ބަލައިގަތުމުގައި ހަރަކާތްތެރިވާ، އަދި ޓެކްސް ދައްކާ ފަރާތްތަކަށް ރަނގަޅު 

ގޮތުގައި  މުއައްސަސާއެއްގެ  ޕްރޮފެޝަނަލް  ފޯރުވައިދޭ  ޚިދުމަތްތަކެއް  ފެންވަރުގެ 

ފާހަގަކުރެވުން.

މޝިަން
ޓެކުހުގެ ޤާނޫނުތައް ފުރިހަމައަށް ތަންފީޒުކޮށް، ޓެކްސް ދައްކާ ފަރާތްތަކުން އަމިއްލަ 

ދައްކާ  ޓެކްސް  އަދި  ހިތްވަރުދޭ  ތަބާވުމަށް  ޤާނޫނުތަކަށް  ޓެކުހުގެ  އިޚްތިޔާރުގައި 

ފަރާތްތަކަށް ފުރިހަމަ ޚިދުމަތްތަކެއް ފޯރުވައިދޭ، އަދި މި ކަންކަން ހާސިލުކުރުމަށް 

މަސައްކަތްކުރާ، ޤާބިލު މުއައްސަސާއެއް ޤާއިމްކުރުން.

ވިޜަން، މޝިަން އަދި ގަބޫލކުރުާ ހަމަތައް

އަޅުގަނޑމުެން ގަބޫލކުރުާ ހަމަތައް
ހަމަހަމަކަން

ޤާނޫނުތައް  ޓެކުހުގެ  ތަފާތުކުރުމެއްނެތި  މެދުގައި  ދެމީހެއްގެ  ހަމަހަމަކަމާއެކު، 

ތަންފީޒުކުރުން.

ޕރްޮފޝެަނަލޒިަމް
ހިދުމަތް ފޯރުވައިދިނުމުގައި ބޭނުންވާ އިލްމާއި ހިލްމު ބޭނުންކޮށް، އެކަމުގައި ނަމޫނާ 

ބަޔަކަށްވުން.

ނަޒހާތަްތެރިކަން
ކޮންމެ ހާލެއްގައިވެސް އަޚްލާގީ އަދި ސުލޫކީ މިންގަޑު ހިފެހެއްޓުން.

ހުން ވަކިފރަާތަކަށް ނުޖެ
ނުޖެހި  ފަރާތަކަށް  ވަކި  ޒިންމާތައް  އަދާކުރަންޖެހޭ  ދަށުން  ޤާނޫނުތަކުގެ  ޓެކުހުގެ 

އަދާކުރުން.

ޓރްާނސްްޕރޭަނސްީ
ޓެކްސް ދައްކާ ފަރާތްތަކަށް ހުޅުވައިލެވިފައިވާ، ދެ ފުށް ފެންނަ މުއައްސަސާއަކަށްވުން.

މީރާގެ މަގުޞަދުތައް

	1 ޓެކުހާބެހޭ ޤާނޫނުތައް ތަންފީޒުކުރުމާއި ޓެކުހާބެހޭ ސިޔާސަތުތައް ހިންގުން..

	2 ޤާނޫނީ ގޮތުން ދައުލަތަށް ނަގާ އެންމެހައި ޓެކްސް ނެގުމުގެ މަސައްކަތް ހިންގައި ބެލެހެއްޓުން..

	3 ޓެކްސް ދައްކަންޖެހޭ ހުރިހާ ފަރާތްތަކަކުން ޓެކްސް ދައްކަންޖެހޭ މިންވަރު ހިސާބު ކުރަނީ ޤާނޫނާއި ގަވާއިދާ .

އެއްގޮތްވާ ގޮތުގެ މަތިންތޯ ބެލުމާއި ދައްކަންޖެހޭ ޓެކްސް، ފީ ނުވަތަ އެހެނިހެން ފައިސާ ދައްކަންޖެހޭ ދުވަހަށް 

ހަމައަށް ދައްކާތޯ ބެލުން.

	4 މީރާއަށް ލިބިދީފައިވާ ބާރުތައް ބޭނުންކުރުމުގައި ޓެކްސް ދައްކާ ފަރާތްތަކުގެ ހައްގުތަކަށް ހުރުމަތްތެރިކޮށް .

ހިތުން.

	5 ޓެކްސް ދައްކާ ފަރާތްތަކަށް ޓެކްސް ނެގުމާބެހޭ ޤާނޫނާއި ގަވާއިދާބެހޭ ފުރިހަމަ މައުލޫމާތު ދީ، އެ ފަރާތްތަކުން .

ޓެކްސް ދެއްކުމަށް ކުރަންޖެހޭ ޚަރަދުތައް ވީހާ ވެސް ކުޑަކުރެވޭތޯ މަސައްކަތްކުރުން.

	6 ޓެކްސް ނެގުމާބެހޭ އިދާރީ ޚަރަދު ވީވަރަކުން ކުޑަކުރެވޭނެ ނިޒާމެއް ރޭވުން..

	7 ޓެކުހާބެހޭ އެންމެހައި ޤާނޫނުގެ ދަށުން ހުށަހަޅަންޖެހޭ ޓެކްސް ބަޔާން، ކްލެއިމް، ސްޓޭޓްމެންޓް، ނޯޓިސް ފަދަ .

ހުރިހާ ފޯރމްތައް، އޭގައި ހުންނަންވާނެ މައުލޫމާތު ބަޔާންކޮށް ތައްޔާރުކުރުން އަދި ބޭނުންވެއްޖެ ހިނދެއްގައި 

ފަންނީ ލަފާދިނުން.

	8 ޒަމާނީ ޓެކްނޮލޮޖީ ބޭނުންކޮށްގެން ޓެކްސް ނެގުމުގައި ލުއިފަސޭހަ ނިޒާމެއް ޤާއިމްކުރުން..

	9 ނޑައެޅުމުގައި ސަރުކާރަށް ބޭނުންވެއްޖެ ހިނދެއްގައި ފަންނީ ލަފާ ދިނުން.. ޓެކުހާބެހޭ ސިޔާސަތުތައް ކަ

05 ޓީ
ތޯރި

 އޮ
ނިެއު

ރެވ
ޑް 

ންަ
ންިލ

 އ
ސްް

ޑްވި
މޯލ



އިސްކަންދޭ ސްޓްރެޓެޖީތައް 
2020-2024

ޕރްޮގރްާމް 1: ޓެކސްް ދައްކާ ފރަާތތްައް ހލޭނުްތރެިކުރުވުން
ތައާރަފް

ނޑު އެއް އަމާޒެވެ.  ޓެކްސް ދައްކާ ފަރާތްތަކަށް އަމާޒުކޮށްގެން ދެމެހެއްޓެނިވި  ޓެކްސް ދައްކާ ފަރާތްތައް ޓެކުހަށް އަހުލުވެރިކުރުމަކީ، މީރާ އުފެދުނީއްސުރެ މި އޮތޯރިޓީގެ މައިގަ

ގޮތެއްގައި ހިންގަމުންދާ މައުލޫމާތުދިނުމާއި ހޭލުންތެރިކުރުމުގެ ޕްރޮގްރާމްތަކުގެ ބޭނުމަކީ ޓެކްސް ދައްކާ ފަރާތްތަކަށް އެ ފަރާތްތަކުގެ ޤާނޫނީ ޒިންމާތަކަކީ ކޮބައިކަން އަންގައިދިނުމާއި، 

ފަރާތްތައް  ދައްކާ  ޓެކްސް  މީރާއިން  ޕްރޮގްރާމަކީ،  މި  ދިނުމެވެ.  މައުލޫމާތު  ބޭނުންވާ  ކުރުމަށް  ފުރިހަމަ  ކަންތައްތައް  ލާޒިމްކުރާ  މައްޗަށް  ފަރާތްތަކުގެ  އެ  ޤާނޫނުން  ޓެކުހުގެ 

ސަރަހައްދީ  އިތުރުން،  މީގެ  ޕްރޮގްރާމެކެވެ.  އެކުލެވޭ  މަސައްކަތްތައް  ކުރާ  ބާރުއެޅުމަށް  އަދާކުރުމަށް  ޒިންމާތައް  ޓެކުހުގެ  އަމިއްލައަށް  ފަރާތްތަކުން  އެ  ހޭލުންތެރިކުރުވުމާއި، 

ފެންވަރުގައި ފާހަގަކޮށްލެވޭ ޓެކްސް އިދާރާއަކަށް މީރާ ހެދުމަށް މި އޮތޯރިޓީން ދޭ އިސްކަން ދައްކުވައިދޭ ޕްރޮގްރާމެކެވެ.

ޓެކސްް ދައްކާ ފރަާތތްަކުން ޓެކހުުގެ ޒިންމތާައް އަދާކުރުމަށް ހތިްވަރު ދިނުމުގެ ގޮތުން 
އުފެއްދުންތރެި  ކަނޑއަެޅފިއަވިާ  އަމާޒު  ހލޭނުްތރެިކުރުމަށް  ފޯރުވައިދިނުމަށާއި  މައުލމޫާތު 

ޕރްޮގރްާމތްައް ހނިްގުން.
މީރާއިން އެކި ފަރާތްތަކަށް އަމާޒުކޮށްގެން ތަމްރީނު ޕްރޮގްރާމްތަކާއި ހޭލުންތެރިކުރުމުގެ 

ޕްރޮގްރާމްތައް ބާއްވައެވެ. އޭގެ ތެރޭގައި، ޓެކްސް ދައްކާ ފަރާތްތަކާއި، އޮޑިޓަރުންނާއި، 

މުއައްސަސާތަކުގެ  އެކި  ސަރުކާރުގެ  ކިޔަވާކުދިންނާއި،  އޭޖެންޓުންނާއި،  ޓެކްސް 

އަހަރު   5 އޮތް  ކުރިއަށް  ހިމެނެއެވެ.  ރައްޔިތުން  އާންމު  މުވައްޒަފުންނާއި، 

އިތުރަށް  ޕްރޮގްރާމްތައް  މިފަދަ  ހޭލުންތެރިކުރުމުގެ  ދިނުމާއި  އުގަންނައި  ތެރޭގައި 

ކުރިއެރުވުމަށާއި، މޯލްޑިވްސް ޓެކްސް އެކަޑަމީގެ މަސައްކަތްތައް އިތުރަށް ފުޅާކުރުމުގެ 

މަސައްކަތް ކުރެވިގެންދާނެއެވެ.

އިސްކަންދޭ ސްޓްރެޓެޖީ 1
ހޭ  ޓެކސްް ޤނާޫނުތކަުގެ ދަށުން ޓެކސްް ދައްކާ ފރަާތތްަކުން ފރުިހަމަކުރަންޖެ 	•

ޒިންމތާައް އަދާކުރުމަށް ބޭނުންވާ މައުލމޫާތު އެ ފރަާތތްަކަށް ފޯރުކޮށްދިނުން
އަހުލުވެރިވެފައިވާ  މައުލޫމާތުތަކަށް  ގުޅޭ  ޓެކުހާ  ފަރާތްތައް  ދައްކާ  ޓެކްސް  	

އަދި  ކުރެވޭނެއެވެ.  އެއް  އެއްފަހަރު ސަރވޭ  އަހަރަކު  ދެނެގަތުމަށް  މިންވަރު 

ހިންގާ  އަހުލުވެރިކުރުމަށް  ފަރާތްތައް  ދައްކާ  ޓެކްސް  މީރާއިން  ސަރވޭއިން 

އަމާޒަކީ،  މީރާގެ  ވަޒަންކުރެވޭނެއެވެ.  ނަތީޖާ  ޕްރޮގްރާމްތަކުގެ  އެކި  އެކި 

2024 ވަނަ އަހަރު ނިމުމުގެ ކުރިން މި ސަރވޭކުރެވޭ ފަރާތްތަކުގެ ތެރެއިން 

%75 ސުވާލަށް ރަނގަޅު ޖަވާބު ދޭ ފަރާތްތަކުގެ ނިސްބަތް %75 އަށްވުރެ 

އިތުރުކުރުމެވެ.  

ހސާިލކުރުެވޭ މނިްވަރު ބަލނާެ މނިްގަނޑު

އިސްކަންދޭ ސްޓްރެޓެޖީތައް 
2020-2024

ޕރްޮގރްާމް 2 - ޓެކސްް ނިޒމާު ހނިްގުން
ތައާރަފް

ދިވެހިރާއްޖޭގެ ޓެކުހާބެހޭ ޤާނޫނުތައް ތަންފީޒުކުރުމަކީ މީރާގެ ޒިންމާއެކެވެ. ޓެކްސް ދައްކާ ފަރާތްތަކުގެ ދަފްތަރު ބެލެހެއްޓުމާއި، ހަރަދު ކުޑަ އުސޫލެއްގެ ދަށުން ޓެކުހުގެ ޤާނޫނުތަކަށް 

ޢަމަލުކުރުމަށް މަގު ފަހިކޮށްދިނުމާއި، ފަސޭހަކަމާއެކު ޓެކްސް ބަޔާންތައް ހުށަހެޅޭނެ މަގުފަހިކޮށްދިނުމާއި، ޓެކުހާ ގުޅޭ އެންމެހައި ޒިންމާތައް ފުރިހަމަކުރުމަށްޓަކައި އެހީތެރިވެދޭނޭ 

ގަވާއިދުތަކާއި ސިޔާސަތުތައް އެކުލަވައިލުމަކީ މި ޒިންމާތަކުގެ ތެރޭގައި ހިމެނޭ ކަންކަމެވެ.

މީރާއނިް ފޯރުކޮށްދޭ ޚދިުމތަްތަކަކީ ބޭނުންކުރަން ފސަޭހަ ޚދިުމތަްތަކަކަށް ހދެުން 
އެންމެ  އައިއްސުރެއް  ވުޖޫދަށް  މީރާ  ޤާއިމްކުރުމަކީ،  ނިޒާމެއް  ޓެކުހުގެ  ޒަމާނީ 

އިސްކަމެއް ދީގެން ކުރަމުން އަންނަ އެއް މަސައްކަތެވެ. އެ ގޮތުން، ޓެކްސް ދައްކާ 

ފަސޭހައިން  ފަރާތްތަކަށް  ދައްކާ  ޓެކްސް  ޚިދުމަތްތަކަކީ  ފޯރުކޮށްދޭ  ފަރާތްތަކަށް 

ބޭނުންކުރެވޭ ޚިދުމަތްތަކަކަށް ހެދުމާއި، އެ ފަރާތްތަކަށް ޚަރަދު ކުޑަ ގޮތެއްގައި މީރާއާ 

މުއާމަލާތްކުރެވޭނެ ނިޒާމެއް ޤާއިމްކުރުމަކީ މި މަސައްކަތުގެ މުހިއްމު ބައެކެވެ.

އިސްކަންދޭ ސްޓްރެޓެޖީ 2
ސައްހަ އަދި އަދާހަމަ ރަޖިސްޓަރީ ދަފތްަރެއް ބެލހެެއްޓުން 	•

މީރާގެ  ފަރާތްތައް  ހުރިހާ  ލާޒިމުކުރާ  ޤާނޫނުން  ވުމަށް  ރަޖިސްޓަރީ  ޓެކުހަށް  	

މީރާއިން  ރަޖިސްޓަރީވެފައިވާކަން  ދަފްތަރުގައި  ފަރާތްތަކުގެ  ދައްކާ  ޓެކްސް 

ކަށަވަރުކުރާނެއެވެ. މީގެ އިތުރުން،  ޓެކުހަށް ރަޖިސްޓަރީކުރަންޖެހޭ ފަރާތްތައް 

އިތުރުން  ހަމަޖެއްސުމުގެ  އިންތިޒާމު  ރަޖިސްޓަރީކުރުމުގެ  އޮންލައިންކޮށް 

މީރާއިން  އަދާހަމަކުރުމަށް  މައުލޫމާތު  ފަރާތްތަކުގެ  ދަފްތަރުގައިވާ  މީރާގެ 

މަގުފަހިކޮށްދޭނެއެވެ. 

އޮންލައިންކޮށް ޓެކސްް ބަޔާން ހުށަހެޅުމާއި ފައިސާ ދެއްކުން އިތުރުކުރުން 	•
ފަސޭހަކަމާއެކެ އޮންލައިންކޮށް ޓެކުހާ ގުޅޭ އެންމެހައި ޒިންމާތައް ފުރިހަމަކުރެވޭނޭ  	

ޤާއިމްކޮށްދޭނެއެވެ.  ފަރާތްތަކަށް  ދައްކާ  ޓެކްސް  މީރާއިން  އިންތިޒާމުތައް 

ހުށަހަޅާ  މީރާއަށް  ކުރިން  ނިމުމުގެ  އަހަރު  ވަނަ   2024 އަމާޒަކީ  މީރާގެ 

ޓެކްސް ބަޔާންތަކުގެ %95 އޮންލައިންކޮށް ހުށަހެޅުމާއި މީރާއަށް ބަލައިގަންނަ 

އާމްދަނީގެ %95 އޮންލައިންކޮށް ބަލައިގަތުމެވެ. 

ހުރިހާ އަތޮޅތުަކުން ވސެް މީރާގެ ޚދިުމތަް ލިބެން ހުރުން 	•
ދިވެހިރާއްޖެއަކީ ޖަޒީރާ ޤައުމަކަށް ވެފައި، ޓެކްސް ދައްކާ ފަރާތްތައް ޤައުމުގެ  	

އެކި ކަންކޮޅުތަކަށް ފެތުރިފައިވުމަކީ މީރާގެ މަސައްކަތްތައް ކުރިއަށް ގެންދިއުމަށް 

ކުރިމަތިވެފައިވާ ގޮންޖެހުމެކެވެ. މީރާގެ އަމާޒަކީ 2024 ވަނަ އަހަރު ނިމުމުގެ 

ނުވަތަ  އޮފީހެއް  ސަރަހައްދީ  މީރާގެ  އަތޮޅެއްގައި  ހުރިހާ  ރާއްޖޭގެ  ކުރިން، 

ފައިސާ ބަލައިގަންނަ މަރުކަޒެއް ޤާއިމްކުރުމެވެ.

ހސާިލކުރުެވޭ މނިްވަރު ބަލނާެ މނިްގަނޑު

އަންނަ  ގުޅިގނެް ޓެކސްް ނިޒމާަށް  ބަދަލާ  އަންނަ  ގަވާއިދުތަކަށް   ޤނާޫނާއި  	•
ބަދަލތުައް ތނަްފީޒުކުރުން  

ތަންފީޒުކުރުމަށްޓަކައި  ފުރިހަމައަށް  އެންމެ  ނިޒާމު  ޓެކުހުގެ  އިންކަމް  	

ކުރިއެރުންތައް  ބަދަލުތަކާއި  ގެންނަންޖެހޭ  ސިސްޓަމްތަކަށް  އިދާރީގޮތުން 

މަސައްކަތްތައް  މި  ގެންދާނެއެވެ.  ކުރިއަށް  މީރާއިން  މަސައްކަތް  ގެނައުމުގެ 

ހާސިލުކުރެވޭ މިންވަރު މީރާގެ ޕޮލިސީ އިމްޕްލިމެންޓޭޝަން ޓީމުން ޕްރޮޖެކްޓް 

މެނޭޖްމަންޓް ރިޕޯޓިންގ މެދުވެރިކޮށް ބަލަމުންގެންދާނެއެވެ.  



އިސްކަންދޭ ސްޓްރެޓެޖީތައް 

ޕރްޮގރްާމް 3: ޤނާޫނަށް ބޯލނެބުވުމާއި ނުލބިި ހުރި ފައިސާ ހދޯުން
ތައާރަފް

ޓެކްސް ދައްކާ ފަރާތްތަކުން އަމިއްލަ އިޚްތިޔާރުގައި ޓެކުހުގެ އިލްތިޒާމުތައް ފުރިހަމަކުރުމަކީ ހަރުދަނާ ޓެކްސް ނިޒާމެއްގެ ހެއްކެކެވެ. ޓެކްސް ދައްކާ ފަރާތްތަކުން ދައްކަންޖެހޭ 

ނޑައަޅާ ޓެކުހުގެ ނިޒާމެއްގައި، ނުވަތަ 'ސެލްފް-އެސެސްމަންޓް' ޓެކްސް ނިޒާމެއްގައި، އަމިއްލަ އިޚްތިޔާރުގައި ޓެކުހުގެ ޤާނޫނުތަކަށް  ޓެކުހުގެ އަދަދު އެ ފަރާތްތަކުން އަމިއްލައަށް ކަ

އިލްތިޒާމުތައް  ޓެކުހުގެ  ފަސޭހަކަމާއެކު  ފަރާތްތަކުން  އެ  ވަރުގަދަކޮށް،  ގުޅުން  އޮންނަ  ފަރާތްތަކާ  ދައްކާ  ޓެކްސް  ގޮތެއްގައި  ދެމެހެއްޓެނެވި  ދާނީ  މަގުފަހިވެގެން  ބޯލެނބުމަށް 

ފުރިހަމަކުރާނެ ނިޒާމެއް ޤާއިމްކުރެވިގެންނެވެ. އަދި މި ނިޒާމަކީ ޤާނޫނުތަކަށް ބޯލެނބުމަށް ބާރުއަޅާ، ތަންފީޒީ ފިޔަވަޅުތައް މެދުވެރިކޮށް ޓެކުހަށް މަކަރުހެދުން ހުއްޓުވާނޭ ނިޒާމަކަށް 

ވެގެންނެވެ.

ޓެކހުުގެ ޤނާޫނުތކަަށް  ދަށުން  ކޮމޕްލްޔަަންސް ރސިްކް މނެޭޖމްަންޓް ފރްޭމވްަރކެއްގެ 
ބޯލނަބާ މނިްވަރު އިތުރުކުރުމުގެ މސަައްކަތްކުރުން

ޤާނޫނުތަކަށް  ޓެކުހުގެ  ހިންގުމަށްޓަކައި،  ނިޒާމު  ޓެކުހުގެ  ގޮތެއްގައި  ހަރުދަނާ 

ވިޔަފާރީގެ  މެދުގައި  ފަރާތްތަކުގެ  ދައްކާ  ޓެކްސް  މަގުފަހިކޮށްދިނުމާއި،  ބޯލެނބުމަށް 

ކުރިއަށް  ކަމެކެވެ.  މުހިއްމު  ވަރަށް  ބާރުއެޅުމަކީ  ދެމެހެއްޓުމަށް  އާދަތައް  ހަރުދަނާ 

އޮތް 5 އަހަރު ތެރޭގައި، މީރާއިން ޓެކްސް ދައްކާ ފަރާތްތަކުން ޓެކުހުގެ ޤާނޫނުތަކާ 

ހިންގުމަށްވަނީ  ހަރަކާތްތައް  އިތުރު  އެހީތެރިވެދިނުމުގެ  ޢަމަލުކުރުމުގައި  އެއްގޮތަށް 

ހަމަޖެހިފައެވެ.

އިސްކަންދޭ ސްޓްރެޓެޖީ 3 
ކޮމޕްލްޔަަންސް ރސިްކް މނެޭޖމްަންޓް ފރްޭމވްަރކް އެކުލވަައިލުން  	•

ޓެކުހަށް  ބަލައި،  މިންވަރު  ބޯލަނބާ  ޤަވާއިދުތަކަށް  ޤާނޫނުތަކާއި  ޓެކުހުގެ  	

ރިސްކްހުރި  ކޮމްޕްލަޔަންސް  ނިޒާމުގައި  ޓެކްސް  އަދި  މިންވަރު  މަކަރުހުދާ 

މިންވަރު ދެނެގަނެ، އެ ރިސްކްތައް ކުޑަކުރުމަށް ފިޔަވަޅު އެޅުމަކީ ޓެކްސް ނިޒާމު 

އިތުރަށް ހަރުދަނާކުރުމަށް ކުރަންޖެހޭ މުހިއްމު މަސައްކަތެކެވެ. މީރާގެ އަމާޒަކީ 

ކޮމްޕްލަޔަންސް ރިސްކް މެނޭޖްމަންޓް  ކުރިން  އަހަރު ނިމުމުގެ  2020 ވަނަ 

ޤާނޫނާ  ފަރާތްތަކުން  ދައްކާ  ޓެކްސް  އަދި  ޤާއިމްކުރުމެވެ.  ފްރޭމްވަރކެއް 

ފާހަގަވާނެ  ޢަމަލުތައް  ބޮޑު  ރިސްކް  ބަލައި،  މިންވަރު  ޢަމަލުކުރާ  އެއްގޮތަށް 

ނޑައެޅިފައިވާ  ނިޒާމެއްގެ ތެރެއިން، ކޮމްޕްލަޔަންސް ރިސްކްތައް ކުޑަކުރުމަށް ކަ

ސްޓްރެޓެޖީތަކެއްގެ ދަށުން މަސައްކަތްތައް ކުރިއަށް ގެންދިއުމެވެ. ހަމަ އެއާއެކު، 

މިހާރު  ކުރިއަރަމުން އަންނަ ވިޔަފާރި ޓްރެންޑްތަކުގައި ހުރި ކޮމްޕްލަޔަންސް 

ކޮންޕްލަޔަންސް  ކުޑަކުރުމަށްޓަކައި  ރިސްކްތައް  އެ  ދެނެގަނެ،  ރިސްކްތައް 

ރިސްކް އެސެސްމަންޓް ހަދައި، ޓެކުހުގެ ނިޒާމަށް ކުރާނެ ނޭދޭވޭ އަސަރުތައް 

ކުޑަކުރުމަށް މީރާއިން މަސައްކަތްކުރާނެއެވެ.  

ރސިްކް  އޮޓޮމޓޭްކޮށްފައިވާ  ޓރްީޓމްަންޓްތަކަށް  ކޮމޕްލްޔަަންސް  ކަނޑއަެޅފިއަވިާ  	•
ޕރްޮފައިލިންގ ސސިްޓަމެއް ޤާއިމކްުރުން

ޕްރޮފައިލިންގ  ރިސްކް  މެނުއަލް  ޤާއިމްކޮށްފައިވާ  މިހާރު  މީރާގައި  	

މީރާއިން  ބަދަލުކުރުމަށް  ސިސްޓަމަކަށް  އޮޓޮމޭޓްކޮށްފައިވާ  މުޅިން  ސިސްޓަމް 

މަސައްކަތްކުރާނެއެވެ. މިކަމުގެ ސަބަބުން ރިސްކް ޕްރޮފައިލިންގ އަދި ކޭސް 

ސެލެކްޝަންގެ މަސައްކަތުގެ ފެންވަރު އިތުރަށް ހަރުދަނާވެގެންދާނެއެވެ. މީގެ 

އިތުރުން، ޤާނޫނުތަކާއި ގަވާއިދުތަކަށް ތަބާނުވާ ފަރާތްތައް ދެނެގަތުމަށްޓަކައި، 

ހސާިލކުރުެވޭ މނިްވަރު ބަލނާެ މނިްގަނޑތުައް

ބަޔާންތަކުގައި  ހުށަހަޅައިފައިވާ  މީރާއަށް  ފަރާތްތަކުން  ދައްކާ  ޓެކްސް 

މައުލޫމާތާއި  ލިބޭ  މީރާއަށް  ފަރާތްތަކުން  ތިންވަނަ  މައުލޫމާތާއި  ހިމަނާފައިވާ 

މީރާގެ  މަސައްކަތްކުރާނެއެވެ.  މީރާއިން  ޤާއިމުކުރުމަށް  ނިޒާމެއް  އަޅައިކިޔޭނެ 

އަމާޒަކީ ޤާނޫނުތަކާއި ގަވާއިދުތަކަށް ތަބާނުވާ ފަރާތްތަކުގެ ޢަމަލުތައް މީރާއައިން 

ދެނެގަތުމަށް ހޭދަވާ ވަގުތު ކުޑަކުރުމެވެ.  

ޓެކސްް ދައްކާ ފރަާތތްަކުން ހުށަހަޅާ މައުލމޫާތުގެ ސައްހަކަން އިތުރުކުރުން 	•
ފަރާތްތަކުން  ދައްކާ  ޓެކްސް  ނިޒާމެއްގައި  ޓެކްސް  ސެލްފް-އެސްސްމަންޓް  	

ހަރުދަނާ  ކުރުމަކީ  ފުރިހަމަ  އިލްތިޒާމުތައް  ޓެކުހުގެ  އިޚްތިޔާރުގައި  އަމިއްލަ 

މީރާގައި  ތެރޭގައި  މީގެ  ބައެވެ.  އެއް  މުހިއްމު  އެންމެ  ނިޒާމެއްގެ  ޓެކްސް 

ތެރޭގައި  މުއްދަތުގެ  ނޑައެޅިފައިވާ  ކަ ފަރާތްތަކުން  ރަޖިސްޓަރީކުރަންޖެހޭ 

އަދި  އާމްދަނީ  ލިބޭ  ބަޔާންތަކުގައި  ޓެކްސް  ރަޖިސްޓަރީކުރުމާއި،  ޓެކުހަށް 

ޓެކުހުގެ ގޮތުގައި ދައްކަންޖެހޭ ސައްހަ އަދަދު ބަޔާންކުރުން ހިމެނެއެވެ. މީރާގެ 

އަމާޒަކީ ޓެކްސް ގެޕްގެ މިންވަރު ދަށްކޮށް، ތަކުރާރުކޮށް ގަވާއިދާއި ޤާނޫނުތަކާއި 

ޚިލާފުވާ ފަރާތްތަކުގެ މިންވަރު އަހަރަކުން އަހަރަކަށް ދަށްކުރުމެވެ. 

ދައްކާ ނސިްބަތް  ފައިސާ  ހުށަހަޅައި  ބަޔާން  ސުންގަޑީގެ ނިޔަލށަް ޓެކސްް  	•
އިތުރުކުރުން

ނޑަކީ  މިންގަ އެއް  ވަޒަންކުރެވޭނެ  މިންވަރު  ކޮމްޕްލަޔަންސްގެ  ވޮލަންޓަރީ  	

ސުންގަޑީގެ ނިޔަލަށް ޓެކްސް ބަޔާން ހުށަހަޅައި ފައިސާ ދައްކާ ފަރާތްތަކުގެ 

ނިސްބަތެވެ. މީރާގެ އަމާޒަކީ 2024 ވަނަ އަހަރު ނިމުމުގެ ކުރިން، ސުންގަޑީގެ 

ނިސްބަތް    ފަރާތްތަކުގެ  ދައްކާ  ފައިސާ  ހުށަހަޅައި  ބަޔާން  ޓެކްސް  ނިޔަލަށް 

95 އިންސައްތައަށްވުރެ އިތުރުކުރުމެވެ. 

އޮޑޓިްތަކުގެ އެފިޝަންސީ އިތުރުކޮށް، އޮޑޓިްތަކުގެ ނަތޖީާ ރަނގަޅުކުރުން
ޓެކުހުގެ ނިޒާމަށް މަކަރުހެދުން ހުއްޓުވުމަށްޓަކައި، މީރާއިން އޮޑިޓްކުރުމުގެ ޤާބިލްކަން 

ކުރިއަށް  މަސައްކަތްތައް  ރަނގަޅުކުރުމުގެ  ފެންވަރު  އޮޑިޓްތަކުގެ  އިތުރުކޮށް، 

ނޑައެޅިގެން ޤާނޫނާއި ގަވާއިދުތަކަށް ތަބާވާން ބޭނުންނުވާ  ގެންދާނެއެވެ. މިގޮތުން، ކަ

ފަރާތްތަކާއި ތަބާނުވާން ނިންމާފައިވާ ފަރާތްތްތައް އަދި ޓެކުހަށް މަކަރުހަދާ ޓެކްސް 

ދެއްކުމުން އެއްކިބާވާ ފަރާތްތަކުގެ އޮޑިޓްތައް ހަރުދަނާކުރުމުގެ މަސައްކަތް މީރާއިން 

ކުރިއަށްގެންދާނެއެވެ. މީރާގެ މި މަސައްކަތް އިންސާފުވެރި އަދި ހާމަކަންބޮޑުގޮތެއްގައި 

ހައްގުތައް  ފަރާތްތަކުގެ  ދައްކާ  ޓެކްސް  ގެންދާނީ  ކުރިއަށް  ތެދުވެރިކަމާއެކު 

ރައްކާތެރިކުރުމަށް އިސްކަމެއް ދީގެންނެވެ. 

އިސްކަންދޭ ސްޓްރެޓެޖީ 4
ރސިްކް ބސޭްޑް އޮޑޓިް އެޕްރޯޗް އިތުރަށް ހަރުދަނާކުރުން 	•

ނިންމުންތަކުގެ  އެންމެހާ  ނިންމާ  އޮޑިޓްތަކުގައި  ކުރިއަށްގެންދާ  މީރާއިން  	

ނޑަކަށް  މިންގަ އެއް  ނިންމުންތައް  އޮޑިޓްގެ  ދެމެހެއްޓުމަށާއި،  ހަމަހަމަކަން 

އޮޑިޓް  ހުރިހާ  ތައްޔާރުކޮށްފައިވާ  މީރާއިން  މަގުސަދުގައި  ހިފެހެއްޓުމުގެ 

ފަސޭހަކާމާއެކު  މުވައްޒަފުންނަށް  މަސްއޫލުވާ  އޮޑިޓްކުރުމުގައި  މެނުއަލްތައް، 

އޮޑިޓްތައް  ބޭސްޑް  ރިސްކް  ހަމަޖައްސާނެއެވެ.  މީރާއިން  އިންތިޒާމް  ލިބޭނެ 

ޓޫލްސްތަކުގެ  ސަޕޯޓް  ބޭނުންކުރާނެ  ކުރުމަށްޓަކައި  ފުރިހަމަގޮތުގައި  އެންމެ 

ތެރޭގައި އިންޑަސްޓްރީ ބެންޗްމާރކް ޑޭޓާ، ވިޔަފާރިތަކަށް ހާއްސަ ގައިޑްތައް 

އަދި އިންފޮމޭޝަން ޓެކްނޮލޮޖީގެ ވަސީލަތްތައް ހިމެނޭނެއެވެ.    

އޮޑޓިް ކަވަރޭޖް އިތުރުކުރުން 	•
ހުރިހާ  ބަލައިގަންނަ  މީރާއިން  ހިންގުމުގެ  ރާވައި  އޮޑިޓްތައް  ކުރާ  މީރާއިން  	

ޓެކްސްތަކާއި ޓެކްސް ދައްކާ ފަރާތްތައް ނިސްބަތްވާ ހުރިހާ އިންޑަސްޓްރީތައް 

ހިމެނުމަށް މީރާއިން އިސްކަމެއް ދޭނެއެވެ. އޮޑިޓް ކަވަރޭޖް އަަދި އޮޑިޓްކުރެވިފައިވާ 

މިންވަރު މީރާއިން ބަލަމުންދާނީ މުޅި ޓެކްސްޕޭޔަރ ރަޖިސްޓަރީގެ ނިސްބަތުން 

އޮޑިޓްކުރެވޭ އިންސައްތައިންނެވެ.

އޮޑޓިް ޕރްޮސެސްތަކުގެ ފނެްވަރު ރަނގަޅުކުރުން 	•
ޓެކްސް  އިންޑަސްޓްރީތަކުގެ  އަދި ސްޕެޝަލައިޒްޑް  ޓެކްސް  އިންޓަރނެޝަން  	

ދައްކާ ފަރާތްތަކުގެ ތެރެއިން ޓެކްސްގެ އިލްތިޒާމުތައް ފުރިހަމައަށް އަދާނުކުރާ 

ފަރާތްތަކަށް އަމާޒުކޮށްގެން ހިންގާ ޕްރޮގްރާމުތައް ހިންގުމަށް މީރާގެ ސްޓާފުންނަށް 

ބޭނުންވާ ފަންނީ ތަމްރީނުތައް ދިނުމަށް މީރާއިން އިސްކަމެއް ދޭނެއެވެ. މީގެ 

އިތުރުން، ޓެކްސްއަށް މަކަރުހެދުމަށް ނުވަތަ ޓެކުހާ ގުޅޭ އެހެނިހެން ޖިނާއީ 

ކުށްތައް ހުއްޓުވުމަށާއި މި ފަދަ ފަރާތްތަކުން ދައުލަތަށް ދައްކަންޖެހޭ ފައިސާ 

ހޯދުމުގެ މަސައްކަތް ވެސް މީރާއިން ކުރިއަށް ގެންދާނެއެވެ. މި ކަންތައްތައް 

އޮޑިޓް،  ރިސްކް-ބޭސްޑް  ކުރާ  މީރާއިން  ކުރުމަށްޓަކައި  ކާމިޔާބުކަމާއެކު 

އެކްސްޓެންސިވް އޮޑިޓް އަދި އެހެނިހެން އޮޑިޓް ހަރަކާތްތަކަކީ އެސް.އޯ.ޕީތަކާއި 

ކަށަވަރުކުރާނެއެވެ.  މީރާއިން  މަސައްކަތްކަން  ކުރެވޭ  އެއްގޮތަށް  މެނުއަލްތަކާ 

އަދި މި އޮޑިޓް ހަރަކާތްތަކުގެ ކޮލިޓީ 'އިންޑިޕެންޑެންޓް ކޮލިޓީ ރިވިއު' ތައް 

މެދުވެރިކޮށް ބެލޭނެއެވެ.

ހސާިލކުރުެވޭ މނިްވަރު ބަލނާެ މނިްގަނޑތުައް

އިސްކަންދޭ ސްޓްރެޓެޖީ 5
ޓެކހުަށް  ފރަާތތްަކާއި  ތބަާނުވާ  ގަވާއިދުތަކަށް  ޤނާޫނުތކަާއި  ތަކުރާރުކޮށް  	•

މަކަރުހަދާ ފރަާތތްައް ދެނެގަތުމުގެ މސަައްކަތް ހަރުދަނާކުރުން
މުއްދަތު  ހޭދަވާ  ދެނެގަތުމަށް  ފަރާތްތައް  މަކަރުހަދާ  ޓެކުހަށް  ތަކުރާރުކޮށް  	

ޒަމާނީ  ފުޅާކޮށް،  ބާރު  އެއްކުރުމުގެ  އިންޓެލިޖެންސް  ކުޑަކުރުމަށްޓަކައި 

ޓެކްނޮލޮޖީ އަދި ޑޭޓާ އެނެލެޓިކްސް ޓޫލްތައް މެދުވެރިކޮށް ތަހުގީގީ މަސައްކަތް 

އަމާޒަކީ  މީރާގެ  މަސައްކަތްކުރާނެއެވެ.  މީރާއިން  ހަރުދަނާކުރުމަށް  އިތުރަށް 

ޓެކްސް ދައްކާ ފަރާތްތަކާ ގުޅޭ މައުލޫމާތު ހިމެނޭ ރިއަލް-ޓައިމް އިންޓެލިޖެންސް 

ވަސީލަތްތަކުގެ  އެނެލެޓިކްސް  ޑޭޓާ  ޒަމާނީ  އަދި  ޤާއިމްކުރުމެވެ.  ޑޭޓާބޭސެއް 

ގަވާއިދުތަކަށް  ޤާނޫނުތަކާއި  ޓެކުހުގެ  އަލީގައި  މައުލޫމާތުގެ  ހޯދާ  އެހީގައި 

ތަބާނުވާ ފަރާތްތަކާމެދު އެކަށީގެންވާ ފިޔަވަޅު އަޅާ މިފަދަ ޢަމަލުތައް މަދުކުރުމަށް 

މީރާއިން މަސައްކަތްކުރާނެއެވެ.     

ޖިނާއީ ތަހުގީގުތަކުގެ ފނެްވަރު ރަނގަޅުކުރުން 	•
ގޮތުން،  ހަރުދަނާކުރުމުގެ  އިތުރަށް  ތަހުގީގުތައް  ޖިނާއީ  ހިންގާ  މީރާއިން  	

ޝަރީއަތުގެ މަރުހަލާގައި ދިމާވާ އިޖުރާއީ މައްސަލަތައް މަދުކޮށް މައްސަލަތަކުގައި 

މީރާއަށް ދައުވާކުރެވޭ ނިސްބަތް އިތުރުކުރުމަށް މީރާއިން މަސައްކަތްކުރާނެއެވެ. 

އަދި  މީރާގެ އިންވެސްޓިގޭޓަރުންނަށް ބޭނުންވާ ޚާއްސަ ހުނަރާއި ވަސީލަތްތައް 

ފޯރުކޮށްދިނުމަށް މީރާއިން މަސައްކަތްކުރާނެއެވެ. މިގޮތުން، ކޭސް މެނޭޖްމަންޓް، 

ޑޭޓާ  އަދި  އެނަލިސިސް  ފޮރެންސިކް  ޑިޖިޓަލް  ހެންޑްލިންގ،  އެވިޑެންސް 

އެނަލިޓިކްސް މަސައްކަތް ކުރުމަށް ބޭނުންކުރާ ޒަމާނީ ވަސީލަތްތައް ތަހުގީގުގެ 

މަރުހަލާއަށް ތައާރަފްކުރުމަށް މީރާއިން އަމާޒުކުރެއެވެ. 

ހސާިލކުރުެވޭ މނިްވަރު ބަލނާެ މނިްގަނޑތުައް
ތނަްފީޒީ ފޔިަވަޅުތައް މދެުވެރިކޮށް ޓެކހުަށް މަކަރުހެދުން ހުއްޓުވުން

ހަމަހަމަކަމާއެކު ޓެކުހާގުޅޭ ތަންފީޒީ އުސޫލުތައް ގާއިމުކުރުމަކީ އާންމުންގެ މެދުގައި 

ޓެކުހުގެ ނިޒާމާމެދު އޮންނަ އިތުބާރު ބޮޑުވެގެންދާނެ ކަމެކެވެ. ޤާނޫނަށް ތަބާވާނުވާ 

ފަރާތްތަކާއި ޓެކުހަށް މަކަރުހަދާ ފަރާތްތައް އަވަހަށް ދެނެގަނެވޭނެ ގޮތްތައް ފަހިކުރުމުގެ 

މީރާގެ  ފަރާތްތަކާމެދު  އެ  އަދި  ކުރަމުންނެވެ.  އަންނަނީ  މީރާއިން  މަސައްކަތް 

ހަމައެހެންމެ،  އަޅާނެއެވެ.  ފިޔަވަޅު  އެކަށީގެންވާ  ދަށުން  ޕޮލިސީގެ  އެންފޯސްމަންޓް 

ޓެކުހާގުޅޭ ޖިނާއި ދައުވާތަކާއި މަދަނީ ޝަރީއަތްތަކަށް ގުޅޭ މައުލޫމާތު ޝާޢިއުކުރުމުގެ 

މަސައްކަތް ކުރިއަށްދެންދިއުމަށް މީރާއިން ނިންމާފައިވެއެވެ.  

އިސްކަންދޭ ސްޓްރެޓެޖީ 6
ބަލއަގިަތް އމާްދަނީގެ ނސިްބަތުން ލިބނޭެކަމަށް ލފަކާުރެވޭ ފައިސާގެ ނސިްބަތް  	•

އަހަރުން އަހަރަށް ދަށްކުރުން
ނޑަކީ،  މިންގަ އެއް  ވަޒަންކުރެވޭނެ  މިންވަރު  ހޯދޭ  ފައިސާ  ހުރި  ނުލިބި  	

ބަލައިގަތް އާމްދަނީގެ ނިސްބަތުން ނުލިބި ހުރި ފައިސާގެ ނިސްބަތް ބެލުމެވެ. 

ބަލައިގަތް ޓެކުހުގެ އާމްދަނީގެ ނިސްބަތުން ނުލިބި ހުރި ފައިސާގެ ނިސްބަތް 

ނިސްބަތް  މި  ނިޔަލަށް  އަހަރުގެ  ވަނަ   2024 ދަށްކޮށް،  އަހަރަށް  އަހަރުން 

އެއްހަމައެއްގައި  ނޑުތަކާއި  މިންގަ ބައިނަލްއަޤްވާމީ  ދަށްކޮށް،  އަށް   5%

ތަންފީޒީ  މީރާގެ  އަދި  ކުރާނެއެވެ.  މަސައްކަތް  މީރާއިން  ހިފެހެއްޓުމަށް 

އުސޫލުތައް ހަމަހަމަކަމާއެކު ތަންފީޒުކުރުމުގެ މަސައްކަތް މީރާއިން ކުރާނެއެވެ.     

ޓެކސްް ދައްކާ ފރަާތެއްގެ ކިބައނިް ނުލބިި ހުރި ފައިސާ ހދޯުމަށް ހދޭަވާ މުއްދަތު  	•
އަހަރުން އަހަރަށް ކުޑކަުރުން

ހޭދަވާ  ހޯދުމަށް  ފައިސާ  ހުރި  ނުލިބި  ފަރާތުން  ފަރާތްތަކުގެ  ދައްކާ  ޓެކްސް  	

ދުވަސް މަދުވުމަކީ، މީރާގެ ނުލިބި ހުރި ފައިސާ ހޯދުމުގެ ނިޒާމުގެ ހަރުދަނާކަން 

އަދި 'އެފިޝަންސީ' އިތުރުވިކަން ހާމަކޮށްދޭ ކަމެކެވެ. ނުލިބި ހުރި ފައިސާގެ 

ފައިސާ  ލިބެންޖެހޭ  ދައުލަތަށް  ގެންގޮސް،  ކުރިއަށް  އެނަލިސިސް'  'އޭޖް 

ގަވާއިދުން ހޯދުމުގެ މަސައްކަތްތައް މިރާއިން ކުރިއަށް ގެންދާނެއެވެ.

ހސާިލކުރުެވޭ މނިްވަރު ބަލނާެ މނިްގަނޑތުައް
ނުލބިި ހުރި ފައިސާ ހދޯުމުގެ މސަައްކަތް އިތުރަށް ހަރުދަނާކުރުން

އަމިއްލަ އިޚްތިޔާރުގައި ޓެކުހުގެ ޤާނޫނުތަކަށް ބޯލެނބުން ހަރުދަނާކޮށް، ނުލިބި ހުރި 

ފައިސާގެ ނިސްބަތް މަދުކުރުމަށް މީރާއިން މަސައްކަތްކުރާނެއެވެ. ދަޢުލަތަށް ލިބެންޖެހޭ 

ޒަމާނީ  ތެރެއިން،  އުސޫލުތަކުގެ  އާންމުކޮށްފައިވާ  މީރާއިން  ނުލިބިވާނަމަ،  ފައިސާ 

'ޑެޓް މެނޭޖްމަންޓް' ސްޓްރެޓެޖީތައް ބޭނުންކޮށްގެން، އަދި ޓެކްސް ދައްކާ ފަރާތްތަކާ 

މުއާމަލާތްކޮށްގެން އެއްބަސްވުމަކަށް އައުމަށް މީރާއިން މަސައްކަތް ކުރާނެއެވެ.

ޕރްޮގރްާމް 4: އިދާރީ ހިންގުން އަދި މުވައްޒަފުން
ތައާރަފް

ނޑު  އިދާރީ ހިންގުމާއި މުވައްޒަފުން، މި ޕްރޮގްރާމަކީ މީރާގެ ފަންކްޝަނަލް ޕްރޮގްރާމްތަކުގެ ސްޓްރެޓެޖީތައް ހާސިލުކުރުމަށް ކޮންމެހެން ބޭނުންވާ އެހީތެރިކަން ފޯރުކޮށްދޭ މައިގަ

އިސްކަންދޭ  އިތުރުކުރުމަށް  ޤާބިލުކަން  މުވައްޒަފުންގެ  ހޯދުމަށާއި،  ހައްލު  ރިސްކްތަކަށް  ކުރިމަތިވެދާނެ  މަސައްކަތުގައި  މީރާގެ  ހިމެނެނީ  ޕްރޮގްރާމްގައި  މި  ޕްރޮގްރާމެވެ.  އެއް 

ސްޓްރެޓެޖީތަކެވެ. 

މސަައްކަތުގައި ދމިާވާ ރސިްކްތަކަށް ރިއާޔަތްކޮށް މސަައްކަތް ބައްޓަންކުރުމުގެ ނިޒމާެއް 
މުއައްސަސާގައި ޤާއިމކްުރުން

ކުރިއަށް އޮތް 5 އަހަރު ތެރޭގައި، މީރާގެ 'ރިސްކް މެނޭޖްމަންޓް' ހަރުދަނާކުރުމަށްޓަކައި 

ދެނެގަނެ،  ރިސްކްތައް  މުއައްސަސާގެ  އެޅިގެންދާނެއެވެ.  ފިޔަވަޅުތައް  އިތުރު 

ރިސްކް  އަދި  މުއާމަލާތުކުރުމަށްޓަކައި  މުވައްޒަފުންނާ  ރިސްކްތައް  އެ  ދިރާސާކޮށް، 

ހަރުދަނާކުރުމުގެ  ސިސްޓަމް  މެނޭޖްމަންޓް  ރިސްކް  މީރާއިން  ކުރުމުގެގޮތުން،  ކުޑަ 

މަސައްކަތްތައް ވެސް ކުރެވިގެންދާނެއެވެ.

އިސްކަންދޭ ސްޓްރެޓެޖީ 7
ރސިްކް'ތައް  އެންޓަރޕރްައިސް  'ހައި-ރސިްކް  ހުރި  ޕރްޮގރްާމތްަކުގައި  ހނިްގޭ  	•

ދެނެގަނެ، އެ ރސިްކްތައް ކުޑކަުރުމަށް މސަައްކަތްކުރުން
މުއައްސަސާގެ  ވެސް  އަހަރަކު  ކޮންމެ  މެނޭޖްމަންޓުން  ސީނިއަރ  މީރާގެ  	

ވަލްނަރަބިލިޓީތައް ދެނެގަނެ، ރިސްކްތައް ކުޑަކުރުމަށްޓަކައި އެޅޭނެ ފިޔަވަޅުތައް 

މިގޮތުން  ކުރިއަށްގެންދާނެއެވެ.  އެސެސްމަންޓެއް  ނޑައެޅުމަށްޓަކައި  ކަ

އެ  ދެނެގަނެ،  އަސަރުތައް  ނޭދެވޭ  ކުރިމަތިވެދާނެ  ރިސްކްތަކުން  ފާހަގަކުރެވޭ 

ރިސްކްތައް ކުޑަކުރުމަށްޓަކައި މި އޮތޯރިޓީގެ ވަސީލަތްތައް އެންމެ އެދެވޭނެގޮތަށް 

ނޑު މަޤުސަދަކީ  ބަހާލައިގެން މަސައްކަތްކުރިއަށް ގެންދެވޭނެއެވެ. މިކަމުގެ މައިގަ

ކަމުގެ  މި  ޤާއިމްކޮށް،  އެޕްރޯޗެއް'  ބޭސްޑް  'ރިސްކް  ތެރޭގައި  މުއައްސަސާގެ 

މުހިއްމުކަން މުވައްޒަފުންނަށް އަންގައިދީ، ރިސްކް ކުޑަކުރުމަށްޓަކައި ކުރަންޖެހޭ 

މަސައްކަތްތައް ކުރުމަށް މުވައްޒަފުންގެ މެދުގައި ބާރުއެޅުމެވެ. 

ބިޒްނސަް ކޮންޓިނިއުޓީ ޕލްނޭެއް އެކުލވަައިލައި ތނަްފީޒުކުރުން  	•
މުއައްސަސާގެ  ބަލައިގަންނަ  ހިއްސާ  ބޮޑު  އެންމެ  އާމްދަނީގެ  ސަރުކާރުގެ  	

ރައްޔިތުންނަށް  އާންމު  ފަރާތްތަކަށާއި  ދައްކާ  ޓެކްސް  ހައިސިއްޔަތުން، 

ނޑުމެއްނެތި މީރާގެ ޚިދުމަތްތައް ފޯރުކޮށްދެވޭނެ އިންތިޒާމު ހަމަޖެހިފައި  މެދުކެ

ނިޔަލަށް  އަހަރުގެ  ވަނަ   2024 އަމާޒަކީ  މީރާގެ  މުހިއްމުކަމެކެވެ.  އޮތުމަކީ 

ޑިޒާސްޓަރ  އިތުރުން،  އެކުލަވައިލުމުގެ  ޕްލޭންއެއް  ކޮންޓިނިއުޓީ  ބިޒްނަސް 

ރިކަވަރީ ސައިޓެއް ޤާއިމުކުރުމެވެ.   

ހސާިލކުރުެވޭ މނިްވަރު ބަލނާެ މނިްގަނޑތުައް

ރިއާޔަތްކޮށް  ބަލއަި، ރސިްކްތަކަށް  ފނެްވަރު  މސަައްކަތތްަކުގެ  މުއައްސަސާގެ  	•
ވސަީލތަްތައް ކަނޑއަެޅނުް

ނޑައެޅިފައިވަނީ  ކަ ބަޖެޓް  ފުޅާކޮށް،  މަސައްކަތް  އެކުލަވާލުމުގެ  ބަޖެޓް  	

މީރާއިން  ބަލައިގެންކަން  ރިސްކްތަކަށް  ދެނެގަނެވިފައިވާ  ފެށޭއިރު  އަހަރު 

ބަޖެޓަށް  ގުޅިގެން  ބަދަލުތަކާ  އަންނަ  ރިސްކްތަކަށް  އަދި  ޔަގީންކުރާނެއެވެ. 

ބަދަލެއް ގެންނަން ޖެހިއްޖެ ހާލަތެއްގައި މީރާއިން އެ ބަދަލުގެންނާނެއެވެ.

އނިްސާނީ ވސަީލތަްތަކުގެ ޤާބިލކްަން އިތުރުކުރުން
މަސްއޫލިއްޔަތުތައް  މީރާގެ  އިތުރުވުމާއެކު،  ޒިންމާތައް  މަސްއޫލިއްޔަތުތަކާއި  މީރާގެ 

އިތުރުކުރަންޖެހެއެވެ.  ޤާބިލްކަން  ފަންނީ  މުވައްޒަފުންގެ  ތަންފީޒުކުރުމަށްޓަކައި 

މިގޮތުން، މި ޕްރޮގްރާމްގެ މަޤްސަދަކީ އިތުރު ތަމްރީންތައް ބޭނުންވާ އަދި ފަންނީ 

ޤާބިލްކަން އިތުރުކުރަންޖެހޭ ދާއިރާތައް ދެނެގަނެ، އެ ފުރުސަތުތައް މުވައްޒަފުންނަށް 

ފަހިކޮށްދީ، މި ތަޖްރިބާއާއި ޤާބިލްކަން މުއައްސަސާގެ ތެރޭގައި ދެމެހެއްޓުމެވެ.

އިސްކަންދޭ ސްޓްރެޓްޖީ 8
އެއް  ފރަާތތްަކާ  ތަމްސީލުކުރާ  ފރަާތތްައް  އެ  ފރަާތތްަކާއި  ދައްކާ  ޓެކސްް  	•
ހަމައެއްގައި މސަައްކަތްކުރުމަށް ބޭނުންވާ ފަންނީ ތަމްރނީުތަކއާި ތަޢުލމީު ހދޯުމަށް 

މުވައްޒަފުންނަށް ހތިްވަރު ދިނުން.
މީރާގައި ކުރާ މަސައްކަތުގެ ޓެކްނިކަލް ޒާތަށްބަލައި، މީރާގެ އަމާޒަކީ މީރާގައި  	

ފުރިހަމަ  މަސައްކަތް  މުވައްޒަފެއްގެ  އެ  މުވައްޒަފުންނަކީ  ކުރާ  މަސައްކަތް 

ޕްރޮފެޝަނަލް  ދާއިރާއިން  މުވައްޒަފެއްގެ  އެ  ބޭނުންވާ،  ކުރުމަށް  ގޮތުގައި 

 2024 އަދި  ހެދުމެވެ.  ގޮތުގައި  މުވައްޒަފުންގެ  ހާސިލުކޮށްފައިވާ  ސަނަދެއް 

ވަނަ އަހަރު ނިމުމުގެ ކުރިން މީރާގައި ޓެކްނިކަލް ދާއިރާތަކުގައި މަސައްކަތްކުރާ 

%40 މުވައްޒަފުން މިފަދަ ސަނަދެއް ހާސިލުކޮށްފައިވުމެވެ.   

ގޮންޖހެުންތކަާ ކުރިމތަިލމުަށް މުވައްޒަފުން ތަމްރީނުކުރުން  	•
އުފެދެމުން  ނޑިނޭޅި  ކެ ރޑްތައް  ސްޓޭންޑަ އައު  ތަފާތު  މައިދާނަކީ  ޓެކުހުގެ  	

އަންނަ އަދި އެހާމެ ގޮންޖެހުންތައް ގިނަ ދާއިރާއެކެވެ. ބައިނަލްއަޤްވާމީ ގޮތުން 

ކުރިއަރުވައި  ނިޒާމް  ޓެކްސް  ދިވެހިރާއްޖޭގެ  ރޑްތަކަށް  ސްޓޭންޑަ ގަބޫލުކުރާ 

މިފަދަ ގޮންޖެހުންތަކާ ކުރިމަތިލުމުގައި ޤާބިލު މުވައްޒަފުން ބިނާކުރުމަށްޓަކައި 

މީރާގެ  ތަމްރީނުކުރުމަކީ  މުވައްޒަފުން  ބޭރުން  ރާއްޖެއިން  ރާއްޖެއިންނާއި 

ލިބޭ  މުވައްޒަފުންނަށް  ސަބަބުން  ތަމްރީނުތަކުގެ  މިފަދަ  އަދި  އަމާޒެވެ.  އެއް 

ބަދަލުތައް  އަންނަ  ފެންވަރަށް  މަސައްކަތުގެ  މުވައްޒަފުންގެ  ކުރިއެރުމާއި 

ހެދުމަށްވަނީ  ޕްލޭންއެއް  ޓްރެއިނިންގ  އަހަރަކަށް  ކޮންމެ  ދެނެގަތުމަށްޓަކައި 

ހަމަޖެހިފައެވެ. 

ހސާިލކުރުެވޭ މނިްވަރު ބަލނާެ މނިްގަނޑތުައް

ވޒަީފގާައި  މުވައްޒަފުން  ޕރްޮފޝެަނަލް  ލިބފިައިވާ  ތަމްރނީު  ދާއިރާއިން  ޓެކހުުގެ  	•
ދެމެހެއްޓުން

ފަހިކޮށްދޭ  ފުރުސަތު  ވަޒީފާގެ  ކުދިންނަށް  ނިންމާ  ސްކޫލް  އަލަށް  މީރާއަކީ  	

ރޭޝިއޯ"  ޓާންއޯވަރ  "އެވެރޭޖް  މުވައްޒަފުންގެ  މުއައްސަސާއަކަށްވުމުން، 

ނޑު ސަބަބަކީ މަތީ  މިހާރު ހުރީ މީރާގެ އަމާޒަށްވުރެ މަތީގައެވެ. މީގެ މައިގަ

ތައުލީމު ހާސިލުކުރުމަށްޓަކައި މުވައްޒަފުން ވަކިވާ އަދަދު ގިނަވުމެވެ. މީރާއިން 

ހަރުދަނާކޮށް  އިތުރަށް  ގަވާއިދުތައް  މީރާގެ  ދެމެހެއްޓުމަށްޓަކައި  މުވައްޒަފުން 

އިލްމު  ލެވެލްގެ  އިންސްޓިޓިއުޝަނަލް  އަދި  ޓެކްނިކަލް  ހާއްސަކޮށް  ވަކިން 

ބޭނުންވާ މަގާމްތަކަށް މުވައްޒަފުން ތަމްރީނުކުރުމަށް އިސްކަންދޭނެއެވެ. މީރާގެ 

"ރިޓެންޝަން  މުވަޒަފުންގެ  ކުރިން  ނިމުމުގެ  އަހަރު  ވަނަ   2024 އަމާޒަކީ 

ރޭޓް" %90 އަށް އިތުރުކުރުމެވެ.  

މުއައްސަސާގެ އިދާރީ ހނިްގުމުގައި ބައިނަލއްަޤްވާމީ ސްޓޭންޑރަޑތްައް ތނަްފީޒުކުރުން
ނިޒާމު  ޓެކުހުގެ  ކުރިއަރައިގެންދާއިރު،  ވިޔަފާރިތައް  މެދުގައި  ޤައުމުތަކުގެ  ދޭދޭ 

އެއްބާރުލުމާއި  ދަނީ  އިދާރަތަކުން  ޓެކްސް  ޤައުމުތަކުގެ  ދޭދޭ  ތަންފީޒުކުރުމަށް 

އެހީތެރިކަން ފޯރުކޮށްދެމުންނެވެ. އަދި ހަރުދަނާގޮތެއްގައި އެހީތެރިކަން ފޯރުކޮށްދިނުމަށް 

ރޑްތަކެއް އުފައްދާފައެވެ. ދިވެހިރާއްޖޭގެ ޓެކުހުގެ ނިޒާމު  ބައިނަލްއަޤްވާމީ ސްޓެންޑަ

މި  ގުޅިގެން  ޖަމާޢަތްތަކާ  ބައިނަލްއަޤްވާމީ  ވަނީ  މީރާއިން  ހަރުދަނާކުރުމަށްޓަކައި 

ޕްރޮގްރާމްގައި  މި  ފަށައިފައެވެ.  މަސައްކަތް  ތަންފީޒުކުރުމުގެ  ރޑްތައް  ސްޓޭންޑަ

އަލިއަޅުވައިލަނީ މިކަމާގުޅިގެން އިސްކަންދީގެން ކުރުމަށް ހަމަޖެހިފައިވާ މަސައްކަތަށެވެ.  

އިސްކަންދޭ ސްޓްރެޓްޖީ 9
ޖަވާބުދާރީވުމާއި ދެފށުްފނެްނަ ސިޔާސަތު އިތުރަށް ހަރުދަނާކުރުން 	•

ކޮންމެ އަހަރަކު މީރާގެ އޮޕަރޭޝަނަލް ޕްލޭން ޝާާޢިއުކުރުމުގެ އިތުރުން މީރާގެ  	

ނޑިތައް ހާސިލުވެފައިވާ މިންވަރު ދައްކުވައިދޭ  ނޑުދަ ސްޓްރެޓެޖިކް ޕްލޭންގެ ލަ

ދައްކާ  ޓެކްސް  މީގެއިތުރުން،  މީރާެއިން ޝާޢިއުކުރާނެއެވެ.  ވެސް  ރިޕޯޓުތައް 

ބަލައިގަތުމަށް  ހުށަހަޅާ ޝަކުވާތައް  ޚިދުމަތްތަކާގުޅިގެން  މީރާގެ  ފަރާތްތަކުން 

ހަރުދަނާ އުސޫލެއް ޤާއިމްކުރާނެއެވެ. އަދި ޓެކްސް ދައްކާ ފަރާތްތަކުން މީރާއަށް 

ހަރުދަނާ  ހައްލުކުރުމަށްޓަކައި  ހަރުދަނާގޮތެއްގައި  މައްސަލަތައް  ހުށަހަޅާ 

"ޑިސްޕިއުޓް ރިޒޮލިއުޝަން" އުސޫލުތައް މީރާގައި ޤާއިމްކުރާނެއެވެ.    

ޒަމާނީ ޓެކހުާގުޅޭ ސްޓޭންޑރަޑތްަކާ ސިޔާސަތުތައް ދެމެހެއްޓުން 	•
ރިސްކް  އެންފޯސްމަންޓް،  އޮޑިޓް،  ތެރެއިން  ހިންގުމުގެ  އިދާރީ  މީރާގެ  	

މެނޭޖްމަންޓް އަދި އިންފޮމޭޝަން ޓެކްނޮލޮޖީގެ މަސައްކަތްތައް ބައިނަލްއަޤްވާމީ 

ސަމާލުކަމެއް  ހާއްސަ  މީރާއިން  ކުރިއެރުވުމަށް  މިންވަރަކަށް  އެއް  ހަމަތަކާ 

ދޭނެއެވެ. މިކަމުގެ ސަބަބުން ޓެކްސް ނިޒާމް އިތުރަށް ހަރުދަނާވެ އެ ނިޒާމަށް 

ބަރޯސާކުރެވޭ މިންވަރު އިތުރުވެގެންދާނެއެވެ. 

ހސާިލކުރުެވޭ މނިްވަރު ބަލނާެ މނިްގަނޑތުައް

އިސްކަންދޭ ސްޓްރެޓެޖީތައް 

ޕރްޮގރްާމް 5: އނިްފޮމޝޭަން ޓެކންޮލޮޖީ
ތައާރަފް

މީރާގެ އިދާރީ ހިންގުން އިތުރަށް ކުރިއަރުވާ އޮޓޮމޭޓްކުރުމަށް މީރާއިން މަސައްކަތް ކުރަމުންދާއިރު، މިހާރު ބޭނުންކުރާ އިންފޮމޭޝަން ޓެކްނޮލޮޖީގެ ސިސްޓަމްތަކުގެ ފެންވަރު 

ރަނގަޅުކުރުމަކީ ކުރިއަށް އޮތް 5 އަހަރަށް މީރާއިން ހާއްސަ އަހައްމިއްޔަތުކަމެއް ދޭނެ ކަމެކެވެ. މި ޕްރޮގްރާމްގައި ހިމެނެނީ އިދާރީ ހިންގުން އިތުރަށް ވަރުގަދަކުރުމަށް އިންފޮމޭޝަން 

ޓެކްނޮލޮޖީ މެދުވެރިކޮށް ކުރެވޭނެ އުފެއްދުންތެރި ކަންތައްތަކަށެވެ. 

އިދާރީ ހނިްގުމުގައި ޒަމާނީ ޓެކންޮލޮޖީ ބޭނުންކުރުން
ވޭތުވެދިޔަ އަހަރުތަކުގެ ތެރޭގައި މީރާއިން ވަނީ އިދާރީ ހިންގުމުގެ ގިނަ ޕްރޮސެސްތައް 

ދައްކާ  ޓެކްސް  އަހަރުތަކުގައި،  އޮތް  ކުރިއަށް  އެހެންކަމުން  އޮޓޮމޭޓްކޮށްފައެވެ. 

ފަރާތްތަކަށް ފަސޭހަކަމާއެކު ޓެކުހާގުޅޭ ޒިންމާތައް އަދާކުރުމަށް އެހީތެރިވުމަށްޓަކައި، 

ދުވަހަށް  އަނެއް  ދުވަހުން  އެއް  އަދި  އޮޓޮމޭޓްކުރެވޭނެއެވެ.  ޚިދުމަތްތައް  ހުރި  ބާކީ 

ފުޅާވަމުންދާ މީރާގެ ޚިދުމަތްތަކާ އެކަށޭނެފަދަ އިންފޮމޭޝަން ޓެކްނޮލޮޖީ ސިސްޓަމްތައް 

ޤާއިމްކުރުމަށް ވެސް ހާއްސަ އަހައްމިއްޔަތުކަމެއް ދެވޭނެއެވެ. 

އިސްކަންދޭ ސްޓްރެޓެޖީ 10
ވސަީލތަްތައް  ޓެކސްް ދައްކާ ފރަާތތްަކަށް ފޯރުކޮށްދޭ ޚދިުމތަްތަކުގައި ޑިޖިޓަލް  	•

ބޭނުންކުރުން
ގޮންޖެހުންތަކުގެ  ގިނަގުނަ  ދިމާވި  ތެރޭގައި  ބަލިމަޑުކަމުގެ  -19ގެ  ކޮވިޑް 	

ޚިދުމަތް  ފަރުދުންނަށް  އާންމު  ފަރާތްތަކަށާއި  ދައްކާ  ޓެކްސް  ސަބަބުން، 

ދިނުމުގައި ޑިޖިޓަލް ޓެކްނޮލޮޖީގެ ބޭނުންކުރުމުގެ މުހިއްމުކަން އެނގިގެންދިޔައެވެ. 

ދައްކާ  ޓެކްސް  ޚިދުމަތްތައް  އެ  ޑިޖިޓަލްކޮށް،  ޚިދުމަތްތައް  މީރާގެ  މިގޮތުން، 

ފަރާތްތަކުން ފަސޭހައިން ބޭނުންކުރެވޭނެ އިންތިޒާމު ހަމަޖެއްސުމަށް މީރާއިން 

ނިޔަލަށް،  އަހަރުގެ  ވަނަ   2024 އަމާޒަކީ  މީރާގެ  މަސައްކަތްކުރާނެއެވެ. 

މީރާއިން ފޯރުކޮށްދޭ އެންމެހައި ޚިދުމަތްތައް ޑިޖިޓަލްކުރުމެވެ.   

އަހަރުގެ  ވަނަ   2024 އނިްސައްތަ   90 ޕރްޮސެސްގެ  އޮޕަރޝޭަނަލް  މީރާގެ  	•
ނިޔަލށަް އޮޓޮމޓޭްކުުރުން

ސިސްޓަމްތަކުގެ  ވަސީލަތްތަކާއި  ޒަމާނީ  ޓެކްނޮލޮޖީގެ  އިންފޮމޭޝަން  	

މީރާއިން  އޮޓޮމޭޓްކުރުމަށް  ޕްރޮސެސްތައް  އޮޕަރޭޝަނަލް  މީރާގެ  އެހީއާއެކު 

މަސައްކަތްކުރާނެއެވެ. މީރާގެ އަމާޒަކީ 2024 ވަނަ އަހަރުގެ ނިޔަލަށް މީރާގެ 

އޮޕަރޭޝަނަލް ޕްރޮސެސްތަކުގެ ތެރެއިން 90 އިންސައްތަ އޮޓޮމޭޓްކުުރުމެވެ. 

 

ހާޑވްެއަރ އަދި ސޮފޓްވްެއަރ ފަދަ ތަކތެި ހދޯުމަށް އައި.ޓީ ސްޓްރެޓެޖީ އެއް  	•
އެކުލވަާލާ ތނަްފީޒުކުރުން

އޮޓޮމޭޓްކުރަން  ހިންގުން  އިދާރީ  އަހަރުތަކުގައި  ކުރިއަށްހުރި  	

ސޮފްޓްވެއަރ  އަދި  ހާޑްވެއަރ  ބޭނުންވާ  މިކަމަށް  ނޑައަޅައިފައިވާއިރު،  ކަ

ކެޕިޓަލް  އައި.ޓީ  މިކަމަށް  އެހެންކަމުން،  މުހިއްމުކަމެވެ.  ހޯދުމަކީ 

އިންވެސްޓްމަންޓް ޕްލޭނެއް އެކުލަވައިލައި، މީރާގެ ހިންގުން ހަރުދަނާކުރުމަށް 

ހސާިލކުރުެވޭ މނިްވަރު ބަލނާެ މނިްގަނޑތުައް

ޢަމަލުކުރުމަށް  އެެެއްގޮތަށް  ޕްލޭންއާ  މި  ހޯދުމުގައި  އިކުއިޕްމަންޓް  ބޭނުންވާ 

މީރާއިން އިސްކަންދޭނެއެެވެ. މީގެއިތުރުން، މީރާގެ އެސް.އޭ.ޕީ ޓެކްސް އެންޑް 

ރެވެނިއު މެނޭޖްމަންޓް ސިސްޓަމް ގަވާއިދުން އަޕްގްރޭޑްކޮށް، އަދާހަމަކުރުމުގެ 

މަސައްކަތް ކުރިއަށްގެންދެވޭނެއެވެ. 

 

އިސްކަންދޭ ސްޓްރެޓެޖީތައް 
2020-2024

އައި.ޓީ ސސިްޓަމްތައް ރައްކާތެރި މހާައުލއެްގައި ޤާއިމކްުރުން
ޓެކްސް ދައްކާ ފަރާތްތަކުން މީރާގެ އޮންލައިން ސިސްޓަމް މީރާކަނެކްޓް ބޭނުންކުރުމަށް 

މީރާއިން އަންނަނީ ބާރުއަޅަމުންނެވެ. އެހެންކަމުން، މި ޚިދުމަތުގެ ބޭނުން އިތުރުކުރުމަށް 

މާހައުލެއްގައި  ރައްކާތެރި  ސިސްޓަމްތައް  ޓެކްނޮލޮޖީ  އިންފޮމޭޝަން  މީރާގެ 

ބެހެއްޓިފައިހުރުން މުހިއްމެވެ. މި ސްޓްރެޓެޖީގައި އިސްކަންދޭނީ މީރާއިން ފޯރުކޮށްދޭ 

ނޑުމެއްނެތި ފޯރުކޮށްދިނުމަށްޓަކައި ކުރަންޖެހޭ މަސައްކަތަށެވެ.  ޚިދުމަތްތައް މެދުކެ

އިސްކަންދޭ ސްޓްރެޓެޖީ 11
އނިްފޮމޝޭަން ޓެކންޮލޮޖީ ގަވަރނަނސްް ޕލްނޭެއް ތނަްފީޒުކުރުން 	•

ޓެކްސް ނެގުމުގެ މަސައްކަތުގެ ތެރޭގައި މީރާއަށް ލިބޭ ލިޔުންތަކާއި މީރާއިން  	

ލިޔެކިޔުންތަކުގެ  މި  ހިފެހެއްޓުމާއި  ސިއްރު  ލިޔުންތަކުގެ  ތައްޔާރުކުރާ 

ރައްކާތެރިކަން ކަށަވަރުކުރުމަށްޓަކައި މީރާއިން ވަރަށް ހާއްސަ އަހައްމިއްޔަތުކަމެއް 

ދެއެވެ. މި މަަސައްކަތް ހަރުދަނާގޮތެއްގައި ކުުރުމަށް މިރާއިން ތައްޔާރުކޮށްފައިވާ 

ކަންތައްތައް  ހިމަނައިފަިއިވާ  ޕްލޭންގައި  ސެކިއުރިޓީ  ސާވިސް  އެންޑް  ޑޭޓާ 

މީރާއިން ތަންފީޒުކުރާނެއެވެ. މީރާގެ އަމާޒަކީ 2024 ވަނަ އަހަރުގެ ނިޔަލަށް، 

މި ޕްލޭން ތައްޔާރުކޮށް ނިންމުމެވެ.     

އެސެސްމަންޓް  މީރާގެ  ދަށުން  މޮޑލެގްެ  މެޗރޫިޓީ  ޓރްާނސްްފޮމެޝޭަން  ޑިޖިޓަލް  	•
ހދެުން 

އަސާސީ  ފޯރުކޮށްދޭ  އިދާރާއިން  ޓެކްސް  ޓްރާންސްފޮމޭޝަނަކީ  ޑިޖިޓަލް  	

ޚިދުމަތްތައް ފޯރުކޮށްދިނުމުގައި އަދި ޓެެކްސް ދައްކާ ފަރާތްތަކާ ޓެކްސް އިދާރާއާ 

ޒަމާނީ  ނޑުތައް  މިންގަ އުސޫލުތަކާއި  ބޭނުންކުރާ  މުއާމަލާތްކުރުމުގައި  މެދު 

ޓެކްނޮލޮޖީގެ އެހީގައި ބަދަލުކުރުމެވެ. މި ވަސީލަތްތައް ބޭނުންކުރުމުގެ އެންމެ 

އަދި  ދިރިއުޅުމުގައި  އާންމު  ފަރާތަތްކުން  ދައްކާ  ޓެކްސް  ބޭނުމަކީ  މުހިއްމު 

މެދުވެރިކޮށް  ވަސީލަތްތައް  ޑިޖިޓަލް  ބޭނުންކުރާ  ވިޔަފާރިކުރުމަށް  އާންމުކޮށް 

ފަސޭހަކަމާއެކު ޓެކުހުގެ ޒިންމާތައް އަދާކުރެވޭނެ މަގުފަހިކޮށްދިނުމެވެ. މީރާގެ 

އަމާޒަކީ ޑިޖިޓަލް ސޮލިއުޝަންތައް ބޭނުންކޮށްގެން މީރާގެ ޚިދުމަތްތައް ދެވޭ 

މިންވަރު ދެނެގަނެ، އިތުރަށް ހަރުދަނާކުރަންޖެހޭ ކަންތައްތައް ދެނެގަތުމަށްޓަކައި 

ސެލްފް  ޓްރާންސްފޮމޭޝަން  ޑިޖިޓަލް  ނިޔަލަށް،  އަހަރުގެ  ވަނަ   2024

އެސެސްމަންޓެއް ފުރިހަމަކުރުމެވެ. 

2020-2024
އިސްކަންދޭ ސްޓްރެޓެޖީތައް 

މިރާގެ އިދާރީ ހނިްގުން ހަރުދަނާކޮށް އނިްފޮމޝޭަން ސެކިއުރިޓީ ވަރުގަދަކުރުން
މީރާއިން އަމާޒުކުރަނީ 'ހިއުމަން ރިސޯސް މެނޭޖްމަންޓް' އާއި ރެކޯޑް ބެލެހެއްޓުމާއި 

ހޯދުން ފަދަ އިދާރީ މަސައްކަތްތައް އައި.ޓީ ވަސީލަތްތަކާއި ސިސްޓަމްތައް މެދުވެރިކޮށް 

ރޑްތަކާ  ސްޓޭންޑަ ބައިނަލްއަޤްވާމީ  އިތުރުން،  މީގެ  ހަރުދަނާކުރުމަށެވެ.  އިތުރަށް 

ބައްޓަންކުރުމުގެ  ފްރޭމްވޯރކް  ސެކިއުރިޓީ  އިންފޮމޭޝަން  މީރާގެ  ހަމައަކަށް  އެއް 

މަސައްކަތްވެސް މީރާއިން ކުރިއަށް ގެންދާނެއެވެ.  

އިސްކަންދޭ ސްޓްރެޓެޖީ 12
އައި.އެސް.އޯ ސްޓޭންޑރަޑާ އެއް މނިްގަނޑަކށަް ފތެެޭ އނިްފޮމޝޭަން ސެކިއުރިޓީ  	•

ފރްޭމވްަރކެއް ޤާއިމކްުރުން 
މީރާއަށް  ކަށަވަރުކޮށް  ރައްކާތެރިކަން  އެސެޓްތަކުގެ  އިންފޮމޭޝަން  މީރާގެ  	

ޓެކްސް  ތަފްސީލާއި،  ޕްރޮޕަރޓީގެ  އިންޓެލެކްޗުއަލް  މައުލޫމާތާއި،  މާލީ  ލިބޭ 

ދައްކާ ފަރާތްތަކުގެ މައުލޫމާތާއި، ތިންވަނަ ފަރާތްތައް މެދުވެރިކޮށް މީރާއަށް 

ގެ   27001 އައި.އެސް.އޯ  ހިފަހެއްޓުމަށްޓަކައި  ސިއްރު  މައުލޫމާތުގެ  ލިބޭ 

ސެކިއުރިޓީ  އިންފޯމޭޝަން  މީރާގެ  މަތިން  އެއްގޮތްވާގޮތުގެ  ނޑުތަކާއި  މިންގަ

ފްރޭމްވަރކެއް 2024 ވަނަ އަހަރު ނިމުމުގެ ކުރިން ޤާއިމުކުރުމަކީ މީރާގެ އެއް 

އަމާޒެވެ.

އިސްކަންދޭ ސްޓްރެޓެޖީތައް 
2020-2024

ޕރްޮގރްާމް 6: އހެެން އިދާރތާަކާއި ޖަމާއަތްތަކއާި އޮންނަ ގުޅުން
ތައާރަފް

ދިވެހިރާއްޖޭގެ ޓެކުހުގެ ނިޒާމު ކާމިޔާބުކަމާއެކީ ތަންފީޒުކުރުމުގެ ފަހަތުގައި ރާއްޖޭގެ އެކި މުއައްސަސާތަކާއި ބޭރުގެ ޖަމިއްޔާ އަދި ޖަމާއަތްތަކުން ފޯރުކޮށްދީފައިވާ އެހީތެރިކަމާއި 

އެއްބާރުލުން ހިމެނެއެވެ. މި ޕްރޮގްރާމްގައި ހިމެނެނީ މިފަދަ ގުޅުންތައް ދެމެހެއްޓުމަށްޓަކައި ކުރާނެ މަސައްކަތްތަކަށެވެ. 

ބައިނަލއްަޤްވާމީ ގުޅުންތއަް ވަރުގަދަކުރުން
ޒަމާނީ ޓެކުހުގެ ނިޒާމެއް ތަންފީޒުކުރުމަށްޓަކައި ބައިނަލްއަޤްވާމީ ޓެކުހުގެ އުސޫލުތަކާއި 

ސްޓޭކްހޯލްޑަރސްއާއެކު  އެކި  އަދި  ތަބާވާންޖެހެއެވެ.  ފުރިހަމައަށް  ގަވާއިދުތަކަށް 

ދެމެހެއްޓެނިވި ގޮތެއްގައި މުއާމަލާތްކުރެވޭނެ ނިޒާމެއް ޤާއިމްވެފައިއޮތުން މުހިއްމެވެ. 

މި ޕްރޮގްރާމްގައި ހިމެނެނީ، ކުރިއަށްއޮތް އަހަރުތަކުގައި، މިފަދަ ގުޅުންތައް އިތުރަށް 

ހަރުދަނާ ކުރުމަށް މީރާއިން ކުރާނެ މަސައްކަތްތަކަށެވެ. 

އިސްކަންދޭ ސްޓްރެޓްޖީ 13
އް ޤާއިމކްުރުން  ޓެކސްް ޓރްީޓީ ނެޓްވޯރކެ 	•

ޒަމާނީ ޓެކްސް ނިޒާމެއްގެ މުހިއްމު އެއް ބަޔަކީ ފުޅާ ޓެކްސް ޓްރީޓީ ނެޓްވޯރކެއް  	

ޤާއިމްވެފައި އޮތުމެވެ. ދިވެހިރާއްޖެއިން ވިޔަފާރި ގުޅުންތައް އެންމެ ގިނައިން 

މަސައްކަތް  އެކުލަވައިލުމުގެ  މުއާހަދާތައް  ޓެކްސް  އެކު  ގައުމުތަކާ  އޮންނަ 

މީރާއިން ކުރިއަށް ގެންދާނެއެވެ. މީރާގެ އަމާޒަކީ 2024 ވަނަ އަހަރުގެ ކުރިން 

އިތުރު ޓެކްސް މުއާހަދާތަކުގައި ސޮއިކުރުމެވެ.  

މުއާހދަާތަށް  މލަޓްިލޓެަރަލް  އަދި  ބައިލެޓެރަލް  ސޮއިކޮށްފައިވާ  ދވިެހިރާއޖްެއނިް  	•
ތނަްފީޒުކުރުން

ދިވެހިރާއްޖެއިން ސޮއިކޮށްފައިވާ ބައިލެޓަރަލް އަދި މަލްޓިލެޓަރަލް މުއާހަދާތަކުގެ  	

މުއާހަދާތަކުގެ  ފުރިހަމަކޮށް،  މަސްއޫލިއްޔަތުތައް  އަދާކުރަންޖެހޭ  ދަށުން 

ޒިންމާ  ދިނުމުގެ  ލުއިތައް  ޓެކުހާގުޅޭ  އެއްބަސްވެފައިވާގޮތަށް  މާއްދާތަކުގައި 

އަދާކުރަންޖެހޭ  ދަށުން  މުއާހަދާތަކުގެ  މި  އަދި  އަދާކުރާނެއެވެ.  މީރާއިން 

މީރާއިން  ރިޕޯޓުތައް  މިންވަރާގުޅޭ  ފުރިހަމަކޮށްފައިވާ  މަސްއޫލިއްޔަތުތައް 

ބަލަހައްޓާނެއެވެ. 

މނެްބަރެއްގެ  ޖަމާއަތްތަކުގެ  އަދި  ޖަމިއްޔާ  ބައިނަލއްަޤްވާމީ  ޓެކހުާގުޅޭ  	•
ހޭ އިލތްިޒާމތްައް ފރުިހަމަކުރުން ހައިސިއްޔަތުން ދވިެހިރާއޖްެއނިް ފރުިހަމަކުރަންޖެ

އެ  ދެނެގަނެ،  ފަރާތްތައް  އެއްކިބާވާ  ދެއްކުމުން  ޓެކްސް  މަކަރުހަދާ  ޓެކުހަށް  	

މައުލޫމާތު ބަދަލުކުރުމަށްޓަކައި، ބައިނަލްއަޤްވާމީ ގޮތުން ގަބޫލުކުރާ ދެފުށްފެންނަ 

މީގެ  ކުރަމުންނެވެ.  ދަނީ  މީރާއިން  މަސައްކަތް  ގާއިމުކުރުމުގެ  ނިޒާމެއް 

އިތުރުން، ގްލޯބަލް ފޯރަމް އޮން ޓްރާންސްޕޭރެންސީ އެންޑް އެކްސްޗޭންޖް އޮފް 

-20 އިން އެކުލަވައިލައިފައިވާ އިންކްލޫސިވް  އިންފޮމޭޝަން، އޯ.އީ.ސީޑީ އަދި ޖީ

ފްރޭމްވޯކްގެ މެންބަރެއްގެ ހައިސިއްޔަތުން ދިވެހިރާއްޖެއިން ފުރިހަމަކުރަންޖެހޭ 

އިލްތިޒާމްތައް ފުރިހަމަކުރުމުގެ މަސައްކަތް މީރާއިން ކުރިއަށްގެންދާނެއެވެ. 

ހސާިލކުރުެވޭ މނިްވަރު ބަލނާެ މނިްގަނޑތުައް

2020-2024
އިސްކަންދޭ ސްޓްރެޓެޖީތައް 

ވިޔަފރާިކުރާ ޖަމިއްޔާ އަދި ޖަމާއަތްތަކއާެކު ހަރުދަނާ ގުޅުމެއް ޤާއިމކްުރުން
ޓެކްސް  މުއައްސަސާއަކަށްވެފައި  މަސައްކަތްކުރާ  ގާތުން  ވިޔަފާރިވެރިންނާ  މީރާއަކީ 

ވިޔަފާރިތަކުން  ސަބަބުން  ގަވާއިދުތަކުގެ  ހަދާ  ތަންފީޒުކުރުމަށްޓަކައި  ނިޒާމް 

ވިޔަފާރިކުރާ  ގުޅިގެން،  އެކަށީގެންވުމާ  ބަދަލުއައުން  އިލްތިޒާމުތަކަށް  އަދާކުރަންޖެހޭ 

ފަރާތްތަކާއި މީރާއާ ދެމެދު ހަރުދަނާ ނިޒާމެއްގެ ދަށުން މަޝްވަރާކޮށް ދެމެހެއްޓެނެވި 

ގުޅުމެއް އޮތުން މުހިއްމެވެ.

ޕަބލްކިް ސެކްޓަރ އިދާރތާަކާއި މުއައްސަސާތަކާ ގުޅުން ވަރުގަދަކުރުން
އެކި  ސެކްޓަރގެ  ޕަބްލިކް  ތަންފީޒުކުރުމުގައި  ހަރުދަނާގޮތެއްގައި  ނިޒާމު  ޓެކުހުގެ 

ނޑު  މައިގަ ޕްރޮގްރާމްގެ  މި  ލިބެމުންދެއެވެ.  މީރާއަށް  އެއްބާރުލުން  ފަރާތްތަކުގެ 

ނިޒާމު  ބަދަލުކުރުމުގެ  މައުލޫމާތު  ދެމެދު  އާ  މީރާ  ފަރާތްތަކާއި  މިފަދަ  މަގުސަދަކީ 

އިތުރަށް ހަރުދަނާކުރުމާއި އެފަދަ ފަރާތްތަކަށް ދޭ އެއްބާރުލުން އިތުރުކުރުމެވެ.

އިސްކަންދޭ ސްޓްރެޓްޖީ 14

އިސްކަންދޭ ސްޓްރެޓްޖީ 15

މަންސާއެއް  މުއާމލަތާްކުރާނެ  ޖަމާއަތްތަކއާެކު  އަދި  ޖަމިއްޔާ  ވިޔަފރާިކުރާ  	•
ގއާިމކުުރުން

ނިންމުމުގެ  ކަމެއް  އަންނާނެފަދަ  ބަދަލެއް  ސަބަބުން  އެކަމުގެ  ވިޔަފާރިތަކަށް  	

ކުރިން ވިޔަފާރިކުރާ ޖަމިއްޔާ އަދި ޖަމާއަތްތަކާއެކު މަޝްވަރާކޮށް، އެކަމާގުޅިގެން 

މީރާގެ  އިސްނަގާނެއެވެ.  މީރާއިން  ހޯދުމަށް  ހައްލު  އުނދަގޫތަކަށް  ދިމާވެދާނެ 

އަމާޒަކީ 2020 ވަނަ އަހަރުގެ ނިޔަލަށް މިފަދަ ނިޒާމެއް ޤާއިމްކޮށް އެ ނިޒާމުގެ 

ވަނަ  ކުރިއެރުންތައް 2022  ލިބިފައިވާ  އެކަމުގެ ސަބަބުން  ބޭނުންތެރިކަމާއި 

އަހަރު ނިމުމުގެ ކުރިން ބެލުމެވެ. 

ޕަބލްކިް ސެކްޓަރ ފރަާތތްަކާ މީރާއާ ދެމެދު އޮންނަ އެއްބާރުލމުާއި އހެީތެރިކަން  	•
އިތުރުކުރުން

މީރާގެ މަސައްކަތްތައް ހަރުދަނާ ގޮތެއްގައި ކުރިއަށް ގެންދިއުމަށްޓަކައި އެހެން  	

މުއައްސަސާތަކުން ގިނަ އަދަދެއްގެ މައުލޫމާތު ބޭނުންވެއެވެ. މީރާގެ އަމާޒަކީ 

މިފަދަ ފަރާތްތަކާއެކު މައުލޫމާތު ބަދަލުކުރުމަށްޓަކައި 'ޑޭޓާ އިންޓަގްރޭޓް' ކޮށް 

ހަރުދަނާ ނިޒާމެއް ޤާއިމްކުރުމެވެ. 

މީރާއަށް ފަންނީ އހެީތެރިކަން ފޯރުކޮށްދޭ ފރަާތތްަކާ ގުޅިގނެް މސަައްކަތްކުރުން	 	•
މީރާގެ އިދާރީ ހިންގުން ހަރުދަނާކުރުމަށްޓަކައި ބޭނުންވާ ފަންނީ އެހީތެރިކަން 

ފޯރުކޮށްދޭ ބައިނަލްއަޤްވާމީ ޖަމިއްޔާ އަދި ޖަމާއަތްތަކާއެކު މީރާއިން ގުޅިގެން 

ކުރިއަށްގެންދާ  އެހީއާއެކު  ފަރާތްތަކުގެ  މި  އަދި  މަސައްކަތްކުރާނެއެވެ. 

ލިބިފައިވާ  މަސައްކަތްތަކާއި  ކޮށްފައިވާ  މީރާއިން  ދަށުން  ޕްރޮޖެކްޓްތަކުގެ 

ކުރިއެރުންތަކާ ގުޅޭ މައުލޫމާތު މީރާއިން ކޮންމެ އަހަރަކުވެސް ޝާޢިއުކުރާނެއެވެ.  

ހސާިލކުރުެވޭ މނިްވަރު ބަލނާެ މނިްގަނޑތުައް

ހސާިލކުރުެވޭ މނިްވަރު ބަލނާެ މނިްގަނޑތުައް

ތޯރި

 އޮ
ނިެއު

ރެވ
ޑް 

ންަ
ންިލ

 އ
ސްް

ޑްވި
މޯލ



ޚލުސާާ
15 އިސްކަންދޭ ސްޓްރެޓެޖީތައް

36 ހސާިލކްރުެވޭ މނިްވަރު ބަލނާެ މނިްގަނޑތުައް
1. ޓެކސްް ދައްކާ ފރަާތތްަކުން ޓެކހުުގެ ޒިންމތާައް އަދާކުރުމަށް ހތިްވަރު ދިނުމުގެ ގޮތުން 
އުފެއްދުންތރެި  ކަނޑއަެޅފިއަވިާ  އަމާޒު  ހލޭނުްތރެިކުރުމަށް  ފޯރުވައިދިނުމަށާއި  މައުލމޫާތު 

ޕރްޮގރްާމތްައް ހނިްގުން.
ޓެކްސް ޤާނޫނުތަކުގެ ދަށުން ޓެކްސް ދައްކާ ފަރާތްތަކުން ފުރިހަމަކުރަންޖެހޭ  	.1

ޒިންމާތައް އަދާކުރުމަށް ބޭނުންވާ މައުލޫމާތު އެ ފަރާތްތަކަށް ފޯރުކޮށްދިނުން

2. މީރާއނިް ފޯރުކޮށްދޭ ޚދިުމތަްތަކަކީ ބޭނުންކުރަން ފސަޭހަ ޚދިުމތަްތަކަކަށް ހދެުން  
ސައްހަ އަދި އަދާހަމަ ރަޖިސްޓަރީ ދަފްތަރެއް ބެލެހެއްޓުން 	.1

އޮންލައިންކޮށް ޓެކްސް ބަޔާން ހުށަހެޅުމާއި ފައިސާ ދެއްކުން އިތުރުކުރުން 	.2

ހުރިހާ އަތޮޅުތަކުން ވެސް މީރާގެ ޚިދުމަތް ލިބެން ހުރުން 	.3

ޤާނޫނާއި ގަވާއިދުތަކަށް  އަންނަ ބަދަލާ ގުޅިގެން ޓެކްސް ނިޒާމަށް އަންނަ  	.4

ބަދަލުތައް ތަންފީޒުކުރުން  

3. ކޮމޕްލްޔަަންސް ރސިްކް މނެޭޖމްަންޓް ފރްޭމވްަރކެއްގެ ދަށުން ޓެކހުުގެ ޤނާޫނުތކަަށް 
ބޯލނަބާ މނިްވަރު އިތުރުކުރުމުގެ މސަައްކަތްކުރުން  

"ކޮމްޕްލަޔަ ންސް ރިސްކް މެނޭޖްމަންޓް ފްރޭމްވަރކް" އެކުލަވައިލުން 	.1

އޮޓޮމޭޓްކޮށްފައިވާ  ޓްރީޓްމަންޓްތަކަށް  ކޮމްޕްލަޔަންސް  ނޑައެޅިފައިވާ  ކަ 	.2

ރިސްކް ޕްރޮފައިލިންގ ސިސްޓަމެއް ޤާއިމްކުރުން

ޓެކްސް ދައްކާ ފަރާތްތަކުން ހުށަހަޅާ މައުލޫމާތުގެ ސައްހަކަން އިތުރުކުރުން 	.3

ސުންގަޑީގެ ނިޔަލަށް ޓެކްސް ބަޔާން ހުށަހަޅައި ފައިސާ ދައްކާ ނިސްބަތް  	.4

އިތުރުކުރުން

4. އޮޑޓިްތަކުގެ އެފިޝަންސީ އިތުރުކޮށް، އޮޑޓިްތަކުގެ ނަތޖީާ ރަނގަޅުކުރުން 
ރިސްކް ބޭސްޑް އޮޑިޓް އެޕްރޯޗް އިތުރަށް ހަރުދަނާކުރުން 	.1

އޮޑިޓް ކަވަރޭޖް އިތުރުކުރުން 	.2

އޮޑިޓް ޕްރޮސެސްތަކުގެ ފެންވަރު ރަނގަޅުކުރުން 	.3

5. ތނަްފީޒީ ފޔިަވަޅުތައް މދެުވެރިކޮށް ޓެކހުަށް މަކަރުހެދުން ހުއްޓުވުން
ޓެކުހަށް  ފަރާތްތަކާއި  ތަބާނުވާ  ގަވާއިދުތަކަށް  ޤާނޫނުތަކާއި  ތަކުރާރުކޮށް  	.1

މަކަރުހަދާ ފަރާތްތައް ދެނެގަތުމުގެ މަސައްކަތް ހަރުދަނާކުރުން

ޖިނާއީ ތަހުގީގުތަކުގެ ފެންވަރު ރަންގަޅުކުރުން 	.2

6. ނުލބިި ހުރި ފައިސާ ހދޯުމުގެ މސަައްކަތް އިތުރަށް ހަރުދަނާކުރުން
ފައިސާގެ  ލަފާކުރެވޭ  ލިބޭނެކަމަށް  ނިސްބަތުން  އާމްދަނީގެ  ބަލައިގަތް  	.1

ނިސްބަތް އަހަރުން އަހަރަށް ދަށްކުރުން 

ޓެކްސް ދައްކާ ފަރާތެއްގެ ކިބައިން ނުލިބި ހުރި ފައިސާ ހޯދުމަށް ހޭދަވާ  	.2

މުއްދަތު އަހަރުން އަހަރަށް ކުޑަކުރުން

ބައްޓަންކުރުމުގެ  މސަައްކަތް  ރިއާޔަތްކޮށް  ރސިްކްތަކަށް  ދމިާވާ  މސަައްކަތުގައި   .7
ނިޒމާެއް މުއައްސަސާގައި ޤާއިމކްުރުން

ހިންގޭ ޕްރޮގްރާމްތަކުގައި ހުރި 'ހައި-ރިސްކް އެންޓަރޕްރައިސް ރިސްކް'ތައް  	.1

ދެނެގަނެ، އެ ރިސްކްތައް ކުޑަކުރުމަށް މަސައްކަތްކުރުން

ބިޒްނަސް ކޮންޓިނިއުޓީ ޕްލޭނެއް އެކުލަވައިލައި ތަންފީޒުކުރުން  	.2

މުއައްސަސާގެ މަސައްކަތްތަކުގެ ފެންވަރު ބަލައި، ރިސްކްތަކަށް  	.3

ނޑައެޅުން ރިއާޔަތްކޮށް ވަސީލަތްތައް ކަ

8. އނިްސާނީ ވސަީލތަްތަކުގެ ޤާބިލކްަން އިތުރުކުރުން
ޓެކްސް ދައްކާ ފަރާތްތަކާއި އެ ފަރާތްތައް ތަމްސީލުކުރާ ފަރާތްތަކާ އެއް  	.1

ހަމައެއްގައި މަސައްކަތްކުރުމަށް ބޭނުންވާ ފަންނީ ތަމްރީނުތަކާއި ތަޢުލީމު 

ހޯދުމަށް މުވައްޒަފުންނަށް ހިތްވަރު ދިނުން.

ގޮންޖެހުންތަކާ ކުރިމަތިލުމަށް މުވައްޒަފުން ތަމްރީނުކުރުން  	.2

ޓެކުހުގެ ދާއިރާއިން ތަމްރީނު ލިބިފައިވާ ޕްރޮފެޝަނަލް މުވައްޒަފުން  	.3

ވަޒީފާގައި ދެމެހެއްޓުން

9.  މުއައްސަސާގެ އިދާރީ ހނިްގުމުގައި ބައިނަލއްަޤްވާމީ ސްޓޭންޑރަޑތްައް ތނަްފީޒުކުރުން
ޖަވާބުދާރީވުމާއި ދެފުށްފެންނަ ސިޔާސަތު އިތުރަށް ހަރުދަނާކުރުން 	.1

ރޑްތަކާ ސިޔާސަތުތައް ދެމެހެއްޓުން ޒަމާނީ ޓެކުހާގުޅޭ ސްޓޭންޑަ 	.2

10.  އިދާރީ ހިންގުމުގައި ޒަމާނީ ޓެކންޮލޮޖީ ބޭނުންކުރުން
ޓެކްސް ދައްކާ ފަރާތްތަކަށް ފޯރުކޮށްދޭ ޚިދުމަތްތަކުގައި ޑިޖިޓަލް ވަސީލަތްތައް  	.1

ބޭނުންކުރުން

މީރާގެ އޮޕަރޭޝަނަލް ޕްރޮސެސްގެ 90 އިންސައްތަ 2024 ވަނަ އަހަރުގެ  	.2

ނިޔަލަށް އޮޓޮމޭޓްކުުރުން

ހާޑްވެއަރ އަދި ސޮފްޓްވެއަރ ފަދަ ތަކެތި ހޯދުމަށް އައި.ޓީ ސްޓްރެޓެޖީ އެއް  	.3

އެކުލަވާލާ ތަންފީޒުކުރުން

11.  އައި.ޓީ ސސިްޓަމްތައް ރައްކާތެރި މހާައުލއެްގައި ޤާއިމކްުރުން
އިންފޮމޭޝަން ޓެކްނޮލޮޖީ ގަވަރނަންސް ޕްލޭނެއް ތަންފީޒުކުރުން 	.1

ޑިޖިޓަލް ޓްރާންސްފޮެމޭޝަން މެޗޫރިޓީ މޮޑެލްގެ ދަށުން މީރާގެ އެސެސްމަންޓް  	.2

ހެދުން 

12. މިރާގެ އިދާރީ ހނިްގުން ހަރުދަނާކޮށް އނިްފޮމޝޭަން ސެކިއުރިޓީ ވަރުގަދަކުރުން 
އިންފޮމޭޝަން  ފެެތޭ  ނޑަކަށް  މިންގަ އެއް  ރޑާ  ސްޓޭންޑަ އައި.އެސް.އޯ  	.1

ސެކިއުރިޓީ ފްރޭމްވަރކެއް ޤާއިމްކުރުން  

14. ވިޔަފރާިކުރާ ޖަމިއްޔާ އަދި ޖަމާއަތްތަކއާެކު ހަރުދަނާ ގުޅުމެއް ޤާއިމކްުރުން
ވިޔަފާރިކުރާ ޖަމިއްޔާ އަދި ޖަމާއަތްތަކާއެކު މުއާމަލާތްކުރާނެ މަންސާއެއް  	.1

ގާއިމުކުރުން 

13. ބައިނަލއްަޤްވާމީ ގުޅުންތއަް ވަރުގަދަކުރުން
ޓެކްސް ޓްރީޓީ ނެޓްވޯރކެއް ޤާއިމްކުރުން 	.1

